Монгол Улсын Их Хурлын 2005 оны намрын ээлжит чуулганы 1 дүгээр сарын 14-ний өдөр  /Баасан гариг/-ийн Чуулганы нэгдсэн хуралдаан 15 цаг 30 минутанд  Чуулганы нэгдсэн хуралдааны танхимд  эхлэв.
Нэгдсэн хуралдаанд ирвэл зохих 74 гишүүнээс 39 гишүүн ирж 52.7 хувийн ирцтэй байв.


Чөлөөтэй: Н.Батбаяр, Су.Батболд, Сүх.Батболд, Г.Батхүү, Б.Бат-Эрдэнэ, Н.Баяртсайхан, С.Баярцогт, Т.Ганди, Ж.Наранцацралт, Д.Тэрбишдагва, Ч.Улаан, У.Хүрэлсүх, Ц.Шаравдорж, Н.Энхбаяр, М.Энхсайхан, Б.Эрдэнэбат

Өвчтэй: Д.Одхүү, Р.Раш

Тасалсан:
Д.Арвин, Р.Бадамдамдин, Ц.Батаа, Б.Батбаатар, Б.Батбаяр, Э.Бат-Yүл, Д.Бат-Эрдэнэ, Р.Буд, Д.Ганхуяг, М.Зоригт, Б.Мөнхтуяа, М.Сономпил, А.Цанжид, Ц.Цэнгэл, Б.Цэрэнбалжир, О.Энхсайхан, Р.Эрдэнэбүрэн
Нэг. Засгийн газрын мэдээлэл “Ерөнхий боловсролын сургуульд долоон настай хүүхдийг элсүүлэн сургаж байгаа болон 12 жилийн тогтолцоонд шилжих боломжийн тухай” сэдвээр Боловсрол, соёл шинжлэх ухааны сайд П.Цагааны мэдээлэл
Мэдээлэлтэй холбогдуулан Боловсрол соёл шинжлэх ухааны сайд П.Цагаан, мөн яамны дэд сайд С.Төмөр-Очир, Төрийн нарийн бичгийн дарга Б.Мишигжав, Боловсролын газрын дарга Р.Бат-Эрдэнэ, Ерөнхий боловсролын хэлтсийн дарга Г.Батболд, Эдийн засаг, санхүүгийн газрын орлогч дарга Ж.Цэвээндорж, Хяналт шинжилгээ, үнэлгээний газрын орлогч дарга Ц.Гэлэгжамц, Ерөнхий боловсролын хэлтсийн мэргэжилтэн Ц.Лувсандорж, УИХ-ын Тамгын газрын Хяналт шалгалтын хэлтсийн референт Ж.Оюунцэцэг нарын бүрэлдэхүүнтэй ажлын хэсэг байлцав.

Боловсрол, соёл шинжлэх ухааны сайд П.Цагаан “Ерөнхий боловсролын сургуульд долоон настай хүүхдийг элсүүлэн сургаж байгаа болон 12 жилийн тогтолцоонд шилжих боломжийн тухай” сэдвээр мэдээлэл хийв.

Мэдээлэлтэй холбогдуулан УИХ-ын гишүүн Л.Гүндалай, С.Ламбаа, Г.Занданшатар, А.Бакей, Ц.Сүхбаатар, Г.Адъяа, Б.Эрдэнэсүрэн, К.Саираан, Ч.Авдай, Т.Бадамжунай нар асуулт асууж, ажлын хэсгээс П.Цагаан, С.Төмөр-Очир нар хариулж тайлбар өгөв.

Мэдээлэл 17 цаг 16 минутанд дуусав.

Хоёр.Эцсийн найруулга

УИХ-ын дэд дарга Д.Лүндээжанцан Захиргааны хэрэг хянан шийдвэрлэх тухай хуульд өөрчлөлт оруулах тухай хууль, Нийгмийн халамжийн тухай хуульд өөрчлөлт оруулах тухай хууль, Байгаль орчны талаар авах зарим арга хэмжээний тухай УИХ-ын тогтоолын эцсийн найруулгыг уншиж танилцуулав.

Нийгмийн халамжийн тухай хуульд өөрчлөлт оруулах тухай хуулийн эцсийн найруулгатай холбогдуулан УИХ-ын гишүүн С.Ламбаа, Ч.Раднаа, Ц.Сүхбаатар нар саналаа хэлж, УИХ-ын Тамгын газрын Ерөнхий нарийн бичгийн дарга Н.Лувсанжав тайлбар хэлэв.

Байгаль орчны талаар авах зарим арга хэмжээний тухай УИХ-ын тогтоолын эцсийн найруулгатай холбогдуулан УИХ-ын гишүүн Л.Одончимэд бичгээр саналаа ирүүлснийг холбогдох Байнгын хороо анхаарч, техникийн шинжтэй өөрчлөлт байвал хүлээж авахыг УИХ-ын дэд дарга Д.Лүндээжанцан анхааруулав.

УИХ-ын гишүүд дээрх хууль, тогтоолын эцсийн найруулгыг сонсов.

Энэ өдрийн хуралдаан 17 цаг 30 минутанд өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2005 ОНЫ НАМРЫН ЭЭЛЖИТ ЧУУЛГАНЫ 

1 ДYГЭЭР САРЫН 14-НИЙ ӨДӨР /БААСАН ГАРИГ/- ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 15 цаг 30 минутанд эхлэв.

Д.Лүндээжанцан: - Эрхэм гишүүдийн өдрийн амгаланг айлтгая. УИХ-ын дарга чөлөөтэй байгаа учраас би түүний даалгавраар мэдээллийг сонсох ажиллагааг удирдах ёстой. Ингээд УИХ-ын намрын чуулганы 1 дүгээр сарын 14-ний өдрийн нэгдсэн хуралдааны ажиллагааг нээснийг мэдэгдье.

Өнөөдрийн Засгийн газрын мэдээллийн цагаар Боловсро, соёл шинжлэх ухааны сайд Пунцагийн Цагаан “Ерөнхий боловсролын сургуульд долоон настай хүүхдийг элсүүлэн сургаж байгаа болон 12 жилийн тогтолцоонд шилжих боломжийн тухай” сэдвээр мэдээлэл хийнэ. 

Боловсрол соёл шинжлэх ухааны яамны хариуцлагатай ажилтнууд оролцож байна. Өнөөдрийн хуралдаанд Боловсрол соёл шинжлэх ухааны яамны дэд сайд С.Төмөр-Очир, Төрийн нарийн бичгийн дарга Б.Мишигжав, Боловсролын газрын дарга Р.Бат-Эрдэнэ, Ерөнхий боловсролын хэлтсийн дарга Г.Батболд, Эдийн засаг, санхүүгийн газрын орлогч дарга Ж.Цэвээндорж, Хяналт шинжилгээ, үнэлгээний газрын орлогч дарга Ц.Гэлэгжамц, Ерөнхий боловсролын хэлтсийн мэргэжилтэн Ц.Лувсандорж нар оролцож байна.

Ингээд Боловсрол, соёл шинжлэх ухааны сайд Цагааныг индэрт уръя.
П.Цагаан: - УИХ-ын дэд дарга, эрхэм гишүүдээ, Ерөнхий боловсролын сургуульд долоон настай хүүхдийг элсүүлэн сургаж байгаа өнөөгийн байдал болон 12 жилийн тогтолцоонд шилжих боломжийн талаар товч мэдээлэл хийе.

Нэгдүгээрт,  Ерөнхий боловсролын сургуульд долоон настай хүүхдийг  элсүүлэн сургаж  байгаа талаар

Дэлхийн 140 гаруй улс оронд ерөнхий боловсролыг 11-12 жилд багтаан эзэмшүүлж байна. Ерөнхий боловсролын энэ жишиг хугацаанд эзэмшүүлэх нь бусад оронтой боловсролын баримт бичиг харилцан хүлээн зөвшөөрөлцөх нэгэн үндэс болдог юм байна. Учир нь сургуульд суралцсан хугацаанд боловсролыг баттай эзэмшсэн нотолгоо хэмээн үзэх нь түгээмэл тогтсон хандлага юм. Үүний зэрэгцээ шинжлэх ухаан, технологийн хөгжил хурдассан  шинэ зуунд ажиллаж амьдрах ирээдүйн иргэд маань аль болох эртнээс сургуулийн орчинд нийгэмших, эрдэмжих хэрэгцээ шаардлага өсөн нэмэгдэж байна.

Нэгдсэн Үндэстний Байгууллагын Хүүхдийн сантай хамтран 6 настай хүүхдийг сургуульд элсүүлэн сургах туршилтыг хот, хөдөөгийн 30 гаруй сургууль дээр явуулсан дүнгээс үзэхэд 6 настай хүүхэд сургуульд сурах боломжтой нь тогтоогдсон байна. Энэ туршилтын хүрээнд 6 настай хүүхдэд зориулсан хэд хэдэн сурах бичиг зохиож сургагч багш нарыг ч бэлтгэсэн байна.

2000-2001 онд бага, сургууль төгсөж байгаа хүүхдүүдийн сурлагын амжилтын хяналт-шинжилгээний дүнгээр ерөнхий боловсролын сургуульд 7 настай элсэн орсон суралцагчид 8 настай элссэн суралцагчдаас илүү өндөр амжилттай суралцсан байна.

Эдгээрт үндэслэн Монгол улсын ерөнхий боловсролын тогтолцооны бүтэц, бүрэлдэхүүн, агуулгыг шинэчлэн дэлхий нийтийн жишигт ойртуулж 11 жилийн тогтолцоонд шилжүүлэхдээ хүүхдийг долоон настай хүүхдийг сургуульд элсүүлэх  ажлыг 2004-2005 оны хичээлийн жилээс эхлэх нь боломжтой хэмээн үзсэн байна.

Засгийн газрын ерөнхий боловсролын сургуулийг 11 жилийн  тогтолцоонд шилжүүлэх, сургуулийн өмнөх, бага, суурь, бүрэн дунд боловсролын шинэ стандартыг хэрэгжүүлэх бэлтгэлийг хангах ажлын явцыг хэлэлцээд 2005 оноос ерөнхий боловсролын сургуулийг 11 жилийн тогтолцоонд, 2009-2010 оны хичээлийн жилд 12 жилийн сургалтын тогтолцоонд шилжүүлэх бэлтгэлийг хангахыг Боловсрол, соёл шинжлэх ухааны яаманд өмнө нь даалгасан юм. 

Хичээлийн 12 жилийн сургалтын тогтолцоонд шилжих тухай энэ зорилт Их эвслийн Засгийн газрын мөрийн хөтөлбөрт ч тусгагдсан билээ.

Зохион байгуулалтын арга хэмжээний талаар. Ерөнхий боловсролын сургуульд долоон настай хүүхдийг элсүүлэн сургах зорилтын хүрээнд дараахь арга хэмжээг авч хэрэгжүүлж ирсэн байна.Yүнд:

Хорин нэгдүгээр зууны нийгэм, хүн, боловсролын хөгжлийн чиг хандлага, нөлөөлөх гол хүчин зүйлсийг судалсны үндсэн дээр суралцагчдад амьдрах, хөдөлмөрлөхөд нь нэн шаардлагатай цогц чадамж төлөвшүүлэхэд чиглүүлэн бага, дунд боловсролын стандартыг шинэчлэн хөгжүүлэх үзэл баримтлалыг боловсруулсан.

Дараа нь энэ үзэл баримтлалын дагуу бага, дунд боловсролын стандартуудыг боловсруулах ажлыг 2001-2003 онд 100 гаруй багш, арга зүйч судлаачдын хүчээр гүйцэтгэж боловсролын 21 стандартыг боловсруулсан байна. Эдгээр стандартыг 2004 оны 3 дугаар сараас 11 дүгээр сар хүртэлх хугацаанд 17 сургууль, 15 цэцэрлэгт бид туршсан. Туршилтын дүнд үндэслэн зохих засвар, өөрчлөлтүүдийг тусган 2004 оны 12 дугаар сарын сүүлчээр сургуулийн өмнөх болон бага, дунд боловсролын стандартуудыг батлууллаа.

Ерөнхий боловсролын сургуулийг 11 жилийн тогтолцоонд шилжүүлэх шилжилтийн графикийг 2004 оны эхээр батлан мөрдүүлж эхэлжээ.

Өнгөрсөн оны 9 дүгээр сараас 7 настай хүүхдийг сургуульд хамруулж сургаж эхэллээ. Ерөнхий боловсролын 11 жилийн сургуулийн 1 дүгээр ангийн боловсролын стандарт, сургалтын төлөвлөгөө, хичээлийн үргэлжлэх хугацаа, хэрэглэх сурах бичиг, сургалтыг зохион байгуулах хэлбэр, хичээл заах багшийн асуудлыг тусгайлан зохицуулсан.

Ерөнхий боловсролын сургуулийн 11 жилийн тогтолцооны нэгдүгээр ангийн сургалтын төлөвлөгөө, хичээлүүдийн агуулгын үлгэрчилсэн хүрээг тогтоож холбогдох хичээлийн гарын авлага, зөвлөмжийг боловсруулан хичээлийн шинэ жилийн өмнө багш нарт хүргүүлсэн.

11 жилийн сургуулийн 1 дүгээр ангийн “Монгол хэл”-1, “Математик”-1 сурах бичгүүдийг 1 дүгээр улиралд багтаан хэвлэж, сургууль цэцэрлэгээр дамжуулан хүргүүлсэн байна.

Багш нарыг бэлтгэж сургасан талаар өгүүлье. Yүнд аймаг, нийслэлийн боловсрол, соёлын газрын дарга, улсын байцаагч нарт зориулан 7 настай хүүхдийн сургалтын орчин, арга зүй, менежмент сургалтын семинарыг 2004 оны 5 дугаар сараас зохион байгуулсан. Мөн 7 настай хүүхдийн сургалтын агуулга, арга зүйг бага ангийн багш, арга зүйчдэд эзэмшүүлэх сургалтыг 2004 оны 6 дугаар сард зайн сүлжээг ашиглан зохион байгуулсан.

2004, 2005 оны хичээлийн жилийн эхэнд ерөнхий боловсролын 11 жилийн сургуулийн 1 дүгээр ангийн сургалтын агуулга, арга зүй, орчин сэдэвт 3 өдрийн сургалт семинарыг аймаг, орон нутагт зохион байгуулсан байна.

7 настай хүүхдийг сургахад тулгарч буй бэрхшээлийг шийдвэрлэх асуудлаар бага ангийн арга зүйчдэд 5 өдрийн сургалт семинарыг төвлөрсөн байдлаар зохион байгуулж, 7 настай хүүхэдтэй ажиллаж байгаа 2000 гаруй багш арга зүйчдийг энэ сургалтад хамруулжээ.

Нийслэлийн сургууль, цэцэрлэгүүдэд 7 настай хүүхдийг сургаж байгаа явцыг хянаж шаардлагатай арга хэмжээг шуурхай авч хэрэгжүүлэхэд яамны аппарат анхааран ажиллаж байгаа болно.

Хүрч байгаа үр дүнгийн талаар яръя.

2004-2005 оны хичээлийн жилд 7 настай 44.8 мянган хүүхэд суралцаж байна. Эдгээрээс 18.3 мянган хүүхэд ерөнхий боловсролын сургуулийн 1 дүгээр ангид 8 настай хүүхдийн хамт суралцаж байна. 26.5 мянган хүүхэд 11 жилийн тогтолцооны нэгдүгээр ангид сурч байна.

11 жилийн тогтолцооны нэгдүгээр ангид элссэн хүүхдийн 16.0 мянган нь ерөнхий боловсролын сургуульд, 10.5 мянга нь цэцэрлэг дээр хичээллэж байна.  

Ерөнхий боловсролын 11 жилийн сургуулийн 1 дүгээр ангийн багш нарын мэргэшил, арга зүйг дээшлүүлэх сургалтыг үе шаттайгаар зохион байгуулж багш, сурагчдыг сурах бичиг, ном, гарын авлагаар хангах ажил хийгдэж байна.

 Цаашид хэрэгжүүлэх арга хэмжээний талаар. 

Долоон настай хүүхдийг ерөнхий боловсролын элсүүлэн сургасан ажлын явц, үр дүнд хяналт-шинжилгээ, үнэлгээ өгч, дүгнэлт гаргах.

2005-2006 оны хичээлийн жилд мөрдөх шилжилтийн сургалтын төлөвлөгөө, хөтөлбөрийг  туршсан дүнг нэгтгэн дүгнэж, эцэслэн боловсруулж батлуулах.

Боловсролын шинэ стандарт болон 11 жилийн сургалтын төлөвлөгөө, хөтөлбөрийг хэрэгжүүлэх чиглэлээр ерөнхий боловсролын сургууль, цэцэрлэгийн багш, удирдах ажилтны сургалтыг эрчимтэйгээр, үе шаттайгаар зохион байгуулах.

Боловсролын шинэ стандарт болон 11 жилийн сургалтын төлөвлөгөө, хөтөлбөрт нийцүүлэн  сурах бичгийн чанар, хүрэлцээ хангамжийг сайжруулах.

Боловсролын шинэ стандартад нийцүүлэн боловсролын чанарын үнэлгээний тогтолцоог шинэчлэх.

Багш бэлтгэх боловсролын стандарт, сургалтын хөтөлбөр, төлөвлөгөөг боловсронгуй болгох, эцэг эх, сурагч, нийт иргэдэд боловсролын шинэ стандартыг ойлгуулан сурталчлах ажлыг эрчимжүүлэх.

Ерөнхий боловсролын сургууль, цэцэрлэгийг ширээ сандал, самбар, сургалтын техник хэрэгсэл, тоног төхөөрөмжөөр хангаж, дотуур байрын хоол хүнсний хангамж үйлчилгээг сайжруулах.

Хичээлийн болон дотуур байр, цэцэрлэгийн барилгыг засварлах, өргөтгөх, шинээр барих ажлуудыг хийх шаардлагатай байгаа юм.

Хоёрт. Ерөнхий боловсролын сургуулийг 12 жилийн тогтолцоонд шилжүүлэх боломжийн талаар өгүүлье.


2004-2005 оны хичээлийн жилд 7 настай хүүхдийг элсүүлэн сургаж эхэлснээр ерөнхий боловсролын сургуульд суралцагчдын тоо 557.3 мянгад хүрсэн нь өмнөх хичээлийн жилийнхээс 20.0 мянган хүүхдээр илүү байна. 

2005-2006 оны хичээлийн жилд 1-2 дугаар ангийг 11 жилийн сургалтын хөтөлбөр, төлөвлөгөөгөөр, 3-10 дугаар ангийг шилжилтийн сургалтын хөтөлбөр, төлөвлөгөөгөөр хичээллүүлнэ. Энэ хичээлийн жилд 1 дүгээр ангид 54.8 мянган хүүхэд элсэн суралцах бөгөөд түүний 10.0 мянга нь 6 настай хүүхэд байна гэсэн тооцоо гарч байна.

2005-2006 оны хичээлийн жилээс хүүхдийн тоо жил дараалан буурах хандлагатай байна. 2009-2010 оны хичээлийн жил хүртэлх суралцагчдын тоог хүснэгтээр харуулж байна. Судалгаанаас үзэхэд 2007-2008 оны хичээлийн жилд суралцагчдын тоо 508.6 мянга болох бөгөөд, ерөнхий боловсролын сургуулийн суудлын тоог төдийлэн нэмэгдүүлэхгүйгээр 12 жилийн тогтолцоонд шилжүүлэх боломж бүрдэж байна гэсэн тооцоо гарч байгаа юм.


2006-2007 оны хичээлийн жилээс бүх ангиуд 11 жилийн сургалтын хөтөлбөр, төлөвлөгөөгөөр хичээллэж боловсролын шинэ стандарт бүрэн утгаараа хэрэгжиж эхэлнэ. 

Ямар дүгнэлт хийж болж байна гэхээр ерөнхий боловсролын сургуулийг 11 жилийн тогтолцоонд шилжүүлэхэд хуримтлуулсан туршлага нь 12 жилийн тогтолцоонд шилжүүлэх бэлтгэлийг хангах, хэрэгжүүлэх бололцоог нээж өгч байгаа юм.

 Цаашид авч хэрэгжүүлэх арга хэмжээний талаар товч өгүүлье.


Ерөнхий боловсролын сургуулийг 12 жилийн тогтолцоонд шилжүүлэх бэлтгэлийг хангахтай холбогдуулж дараах арга хэмжээнүүдийг авах шаардлагатай гэж үзэж байна. Yүнд:

6 настай хүүхдийг элсүүлэн сургаж, ерөнхий боловсролын сургуулийг 12 жилийн тогтолцоонд шилжүүлэхтэй нийцүүлэн холбогдох хууль тогтоомжуудад нэмэлт өөрчлөлт оруулах.

Мөн улсын төсөв болон гадаадын зээл тусламжаар хүн ам ихээр төвлөрсөн хот, аймгийн төв, суурин газруудад сургуулийн хичээлийн байрыг шинээр барих, өргөтгөх шаардлагатай гэж үзэж байна.

Мөн зургаан настай хүүхдийг сургуульд элсүүлэн сургахад малчдын хүүхдийг дотуур байранд суулгах шаардлага нэмэгдэнэ, тэдний 10 хувь нь дотуур байранд амьдарна гэж үзвэл 4.7 мянган ор бүхий дотуур байр улсын хэмжээнд шаардагдах юм.

Мөн долоон настай хүүхдийг сургуульд элсүүлэн сургаж байгаа энэ хичээлийн жилийн практикаас үзэхэд сургуулиудын ширээ, сандал хүүхдийн өндөрт тохироогүйн дээр хүрэлцээ хангамж муутайн харагдаж байна. Цаашдаа сургуулиудад 6-7 настай хүүхдэд тохирсон ширээ, сандал зайлшгүй шаардлагатай болох нь харагдаж байна.

Мөн ерөнхий боловсролын сургуулийг 12 жилийн тогтолцоонд шилжүүлж, 6 настай хүүхдийг элсүүлэн сургах болсноор бага ангийн багш 1500 гаруйг нэмж бэлтгэх шаардлагатай байна. Бага ангийн багш бэлтгэдэг сургуулийн 2005-2006 оны хичээлийн жилийн элсэлтийг нэмэгдүүлэх замаар энэ асуудлыг шийдвэрлэж болно гэж үзэж байна. Өнөөдөр ажиллаж байгаа багш нарын мэргэжлийг дээшлүүлэх, дахин сургах, бага насны хүүхдийн ажиллах арга зүй, сургах ажлыг 11 жилийн тогтолцоонд шилжих үйл явцтай уялдуулан зохион байгуулна.

Малчдын хүүхдийг сургуульд бэлтгэх ажлыг өргөжүүлэх, эцэг эх, хүүхдэд 6 настай сургуульд элсэнэ гэсэн сэтгэл зүйн бэлтгэлийг хангах, түүнийг эцэг эх, иргэдэд сурталчлан ойлгуулахад төрийн захиргааны бүх шатны болон боловсролын байгууллагууд, хэвлэл, мэдээллийн байгууллагуудын хүч анхаарлыг чиглүүлэх шаардлагатай гэж үзэж байна. 

Хүүхдийг 6 настайгаас нь элсүүлэн ерөнхий боловсролын сургуулийг 12 жилийн тогтолцоонд шилжүүлэн дэлхий нийтийн боловсролын хөгжилтэй зэрэгцэн явах  боломж манай орны боловсролын байгууллагуудад байна гэж үзэж байна. Ерөнхий боловсролын сургуулийг 11 жилийн тогтолцоонд шилжүүлсэн туршлага дээрээ үндэслэн 12 жилийн тогтолцоонд 2007-2008 оны хичээлийн жилээс шилжих саналтай байгаагаа эрхэм төрийн түшээдийн анхааралд хүргэе. Бидэнд хийх ажил их байгаа нь харагдаж байна. Yүнийг төр засгийн байгууллагууд, олон нийтийн нэгдмэл ажиллагаагаар хэрэгжүүлж чадна гэдэгт итгэж байна.

Энэ 7 хоногийн эхээр УИХ-ын Боловсрол, соёл, шинжлэх ухааны байнгын хорооны хурлаар манай яамнаас хийж буй ажлын явцыг хэлэлцэж ажил хэрэгч зөвлөгөө, санал олноор гаргасан нь ийнхүү итгэлийн нэг үндэс болж байгааг энэ дашрамд тэмдэглэе. Анхаарал тавьсанд баярлалаа.

Д.Лүндээжанцан: - Цагаан сайдад баярлалаа. Мэдээлэлтэй холбогдуулан асуулт асуух УИХ-ын гишүүд нэрсээ өгнө үү. Гүндалай гишүүн, Ламбаа гишүүн Бакей гишүүн, Занданшатар гишүүн Сүхбаатар гишүүн, Адъяа гишүүн, Туяа гишүүн, Одбаяр гишүүн, Эрдэнэсүрэн гишүүн, Отгонбаяр гишүүн Авдай гишүүн, Жаргал гишүүн, эдгээр гишүүдээр асуулт асуух гишүүдийг таслая, Гүндалай гишүүн асуултаа асууя.

Л.Гүндалай: - Баярлалаа. Ерөнхий боловсролын сургууль маань 12 жилтэй болох бэлтгэлээ хангаад явж байгаа юм байна гэж ойлголоо, хамгийн гол нь 12 жилтэй болох энэ бэлтгэл ажил хэр зэрэг удаан үргэлжлэх вэ гэж асуумаар байна, энд тэдийнээс эхлээд 12 жилтэй болно гэсэн зүйл харагдахгүй байна. Тэгэхээр Монголд шилжилт их удаан явагдаж байгаа. Ер нь өндөр хөгжилтэй оронд 12 жилийн сургалт аль эрт болчихсон, хүүхдүүд 5, 6 настайгаасаа эхлээд сургуульдаа яваад эхэлсэн ийм сайхан жишээ дэлхий даяар зөндөө байна. Бид гэтэл дөнгөж хэдхэн жилийн өмнөөс 11 жил болно гэж яриад одоо 12 жилээ болооч үгүй явж байдаг, 11 жил нь энэ жил дөнгөж эхэлж байдаг. Энэ арай хэтэрхий удаан юм биш үү?

Хүүхдүүд 8 нас хүрч байж сургуульд ордог, гэтэл монгол сэргэлэн хүүхдүүд байдаг, 6 наснаасаа сургуульд явах боломж манай хүүхдүүдэд бүгдээрэнд нь байсаар байтал өнөөдрийг хүртэл энэ бүх бололцоог алдаж явсан байна гэдэгтэй та санал нийлж байна уу?

Ингээд эртхэн 6 настайгаас нь хүүхдийг сургуульд өгдөг, ингээд 12 жилд барууны хэмжээнд байхаар, тэр сургалтын системийг зохион байгуулах ажлыг эхлэх нь зүйтэй гэж үзэж байгаа бол хэзээ энэ ажил нь жигдрэх юм бэ?

Нөгөөтэйгүүр манай ерөнхий боловсролын сургуульд хэтэрхий их ачаалалтай, үр дүн багатай зүйлийг их заадаг, хүүхдүүдийг янз бүрийн, жишээлбэл математик, физикийн, амьдралаас нэлээд тасархай зүйлүүдээр хүүхдүүдийг зовоож байна, тэрэн дээр анхаарах цаг болсон байхаа, сургалтынхаа системийг өөрчлөх болжээ. Хүүхдүүдэд амьдралд нь ойрхон, тэр сонирхолтой, тэр л мэдлэг юмыг олгомоор байна. Гэтэл хаа холбоогүй, янз бүрийн зүйлсээр өнөөдрийн монголын хүүхдүүдийг залхааж байна.

Ялангуяа монголчуудын ихэнх хүүхдүүд математикт муу байдаг, яагаад гэвэл математик нь гадны герман, англи ч юмуу орнуудын хүүхдүүдийн үзэж байгаа математикаас хэтэрхий хүнд, шал өөр зүйлийг зааж явдаг. Ингэснээрээ олон хүүхдүүд тэр математик, физик дээр нь зүдэрдэг, үнэхээр зүдэрдэг, ингэснээрээ хүүхдүүдийн дур сонирхол багасдаг, тэгээд тэр хүүхдүүд сайн дүн авч чаддаггүй, энэндээ муу байдаг. Тэгэхээр ийм системтэйгээр бид нар ингээд удаан явах юмуу, энийг асуумаар байна.

Монголын математиктаа сайн хүүхдүүд гадаад оронд очихдоо үнэхээр илүү сайн, тэд нар бусад хүүхдүүдээс илүү сайн байдаг, тэрийг би мэдэж байна, гэхдээ монголын хүүхдүүд бүгдээрээ тэр хэмжээнд хүрч чаддаггүй, бүгдээрээ байтугай бараг 80 хувь нь ч өнөөдрийн зааж байгаа математик, физик тэр хэмжээндээ хүртэл, тэр зааж байгаа тэр их даралтыг бүгдий нь давах хэмжээнд ийм байж чаддаггүй. Тийм учаас энийг ойртуулаачээ, хялбаршуулаачээ.

Мөн ерөнхий боловсролын сургуулийн системд ардчиллын талаар ардчилсан хөгжлийн талаар, ардчиллын хэм хэмжээний талаар тодорхой сэдвүүдийг оруулж зааж байгаачээ. Нэгэнт монгол улсын хөгжих зам нь ардчилсан зам байх юм бол энэнийхээ үнэлэмж, хэм хэмжээ, энийгээ мэддэг, ойлгодог ийм иргэд болгож хүмүүжүүлэхэд нь сургуулийн наснаас нь эхэлж анхааруулж ийм зүйл оруулаач гэдгийг хэлмээр байна.

Нөгөө талаар хүүхдүүдийг элдэв хүнд тоо, зүйлээр шахаж байхын оронд тэрий нь хялбарчилж, амьдралд ойртуулахын зэрэгцээгээр амьдрал ахуйд нь хэрэгтэй, бие бялдар, эрүүл мэндэд нь анхаарал хандуулсан ийм сургалтын хөтөлбөр оруулаач, энд жишээлбэл усанд сэлэлтийн спортыг нэг төрөл болгож биеийн тамирын хичээлд нь заавал оруулж, 5, 6 дугаар ангиасаа эхэлж хүүхдүүдийг усанд сэлүүлж сургаачээ. Монгол орон ус, нуур ихтэй, монгол оронд энэ хөгжих боломжийн спорт, гэтэл хүүхдүүд маань хичээл заадаггүйгээс болоод монголчууд маань өнөөдрийг болтол усанд сэлж чаддаггүй. Тэгээд усанд сэлж чаддаг хүн ихэнх нөхцөлд ямарваа нэгэн усны аваарь, ослоос өөрийгөө авраад гардаг, бусдыг аварч чаддаг ийм боломжтой байдаг. Гэтэл бид чинь уснаас зугатаасаар байгаад ингээд биеийн тамирын хичээл гэдгийг зүгээр л нэг талбай дотор гүйдэг, өнгөрөөдөг ийм болчихоод байдаг, гэтэл энэ цагий нь зөв зүйтэй ашиглаад өөрт нь хэрэгтэй, эх оронд хэрэгтэй ийм зүйлүүдээр чимж өгч, зөвхөн энэ усанд сэлэлт гэдэг бол нэг л арга хэмжээ. Жил болгон нэг өөр спортыг зааж өгдөг юмуу, жишээлбэл 5, 6 дугаар ангид нь усанд сэлэлт, 7 дугаар ангид нь теннис, 4 дүгээр ангид нь бүжиг, 3 дугаар ангид нь жишээлбэл английн жишээ байна, драма гэдэг, өөрийгөө илэрхийлэх урлаг. Одоо монголын хүүхдүүд чинь барууны 1, 2 дугаар ангийн хүүхдүүдийн өөрийгөө илэрхийлж байгаа, өөрийнхөө талаар, бусад юмны талаар ярих чадамж нь 5, 6 насаар хоцрогдсон байна шүү дээ, арай хэтэрхий. 

Тэгэхээр энэ сургалтын системдээ үнэхээр шинэ шинэ салхи оруулж, шинэ зүйл хийхгүй бол ерөөсөө болохоо байсан, явахаа больсон байна. Тэгэхээр ерөөсөө миний хэлж байгаа юм бол энэ санаануудыг оруулаач, хүүхэд нас эргэж олддоггүй, хүүхэд насандаа хүн илүү их юмыг сурах чадалтай, хүлээж авдаг, тогтоодог, хэл сурдаг, олон зүйлийг амархан сурдаг, зав чөлөө ихтэй байдаг, эний нь бид нар хүүхэд зав чөлөөтэй байна, ийм их боломж байна гэдгийгээ мэддэггүй. Гэтэл энэ боломжий нь бид нар ашиглаж энэ хүүхдүүдэд эний нь зааж өгөхгүй бол тэр чинь 18, 19 хүрээд ирэхээрээ, том ангид ороод ирэхээрээ уралдаант конкурс, шалгалт гээд зав чөлөөгүй болчихдог, ингээд сургуулиа төгссөн хойно их сургууль, дээд сургуульд ороо яваад ирэхээрээ амьдралд ороод, тэгээд зарим нь эхнэр хүүхэдтэй болоод амьдралын гүн рүү гишгэж ороод зав чөлөөгүй болоод явчихдаг. Багадаа сурсан зүйлийг хүн хэзээ ч мартаж чаддаггүй, хамгийн түргэн сурдаг. Миний ярьж байгаа юм зарчмын том юм шүү нөхөдөө, энэ дээр зүгээр нэг юм ярьж байгаа юм биш, энэ чинь монголын хэдэн сая хүүхдүүдийн хувь заяатай холбоотой зүйл ярьж байна, энэ бас хийгдэх ёстой зүйл хийгдэхгүй байсаар байгаад өнөөдрийг хүрсэн ийм зүйлийг л ярьж байна, энэ дээр та нар зүгээр нэг дэмий юм ярьж байгаа юм шиг байдлаар цаг гэж яриад байх шаардлага байхгүй.

Тийм учраас энэ хүүхдүүдээ хайрлаж, хүүхдүүдийн ирээдүй, тэдний сайн сайхны төлөө бидний явуулж байгаа төрийн бодлого маань оновчтой, мэргэн сайн байх ёстой, ер нь тэгээд эрүүл мэнд, боловсрол 2 нь хамгийн чухал зүйл, тэгэхээр боловсрол өгөхийн хажуугаар боловсролтойгоо холбогдсон эрүүл мэндийн үйл ажиллагааг нь оновчтой болгох нь үнэхээр зөв, чухал байгаа. Тэгэхээр нэгдсэн нэг бодлогогүйгээр, иргэний харж, хүндээ хүрсэн, хүүхэддээ хүрсэн бодлого явуулахгүйгээр бид ерөөсөө урагшаа хөгжихгүй. Монголчууд л энэ орныг цааш нь авч явна. Монголын хүүхдүүд хэр зэрэг эрүүл чийрэг, эрдэм мэдлэгтэй байж чадна, тэр хэмжээгээр монгол улс, тэр хэмжээгээр энэ хүүхдүүд, энэ хүүхдүүдийн амьдрал ахуй сайн сайхан явж байх юм. Тийм учраас энэ хүүхдүүдийн сурлага, боловсрол, чөлөөт цаг, спорт, энэ болгон дээр яаралтай арга хэмжээ авах болсон. Түүнээс биш 14 жил бид шилжилтийн зам дээр явж байгаа юм шиг ухандаад байдаг, нэг байсан газраа хий эргээд байдаг, энийг таслан зогсоох хэрэгтэй байна. Энэ дээр шийдвэртэй арга хэмжээ шуудхан оруулахгүй бол төлөвлөөд байдаг төлөвлөөд байдаг, гүйцдэггүй, ингээд шилжилт нь яваад байдаг, хүмүүс нь юмаа ойлгодоггүй. Бидний араас түрж гарч ирж байгаа өсвөр үеийнхэн, залуу ирээдүй маань өнөөдөр бид нарыгаа шахаж гаргах хэмжээнд хүрч боловсорч хүмүүжих хэрэгтэй байна. Энийг бид нар өөрсдөө хийхгүй юм бол монголын ирээдүй бүрхэг байх болно.

Нөгөө талаар Боловсрол соёл шинжлэх ухааны сайдтай ярьж байгаа учраас би таныг Засгийн газар дээр хүүхдийн итгэлийн мөнгийг яаралтай бүх хүүхдүүдэд хүртээх, тэр 3000 төгрөг гэж байгааг нэмэгдүүлэх талаар тодорхой өөрийн зүгээс арга хэмжээ авч байна уу, яагаад гэвэл өлсөж байгаа хүүхэд юм сурахгүй ээ, өлсөж байгаа гэр бүл мөнгө төгрөггүй байгаа гэр бүл хүүхдээ сургуульд явуулахгүй. Тэр монголын хүүхдүүдэд итгэлийн мөнгө нь очоод ирэх юм бол энэ хүүхдүүд үнэхээр өөрсдийнхөө сурах, амьдрахад нь хэрэгцээний мөнгөтэй болчих юм бол энэ хүүхдүүдийн амьдрал ахуй, энэ хүүхдүүдийн сурлага хөдөлмөр нь тодорхой хэмжээгээр дээшилнэ, тэгэхээр миний яриад байгаагаар Монгол улсад угаасаа цогц бодлого дутагдаад байгаа юм.

Yнэхээр энэ монголын ирээдүйг аврах, монголын хүүхдүүдийн, тэр гэр бүлийн тусын тусд очиж байгаа энэ мөнгө бол бас таны энэ салбартай холбоотой. Мөнгөгүй гэр бүл, өлсөж байгаа хүүхдүүд, эд нарын сурлага хөдөлмөр өөдлөхгүй, явахгүй ээ. Тэгэхээр би эмч хүний хувьд шууд хэлэхэд аливаа зүйлийн өвдөж байгаа хэсэг дээр нь эмчлэхгүй юм бол гадуур нь юм шаваад, косметик маягийн зүйлээр бид урагшаа явахгүй ээ. Тийм учраас яг тэр өвдөж байгаа газар нь эмчилгээ, яг тэр хэрэгтэй тэр газар нь хийх ёстой зүйлүүдийг бид яаралтайхан эмчилгээ, яаралтайхан арга хэмжээнүүдийг нь авмаар байна. Тэгэхээр энэ асуудлыг онцгой анхаарах нь зүйтэй. Тэгэхээр та Боловсролын сайдын хувьд хүүхдүүдээ, хичнээн хүүхдүүд гэр бүлд нь мөнгө төгрөггүй, хичнээн хүүхдүүд өлсгөлөн, гачигдалтай байгаа учраас сургуульд хамрагдахгүй байна гэдэг тоо судалгаа хийсэн үү, ийм тоо судалгаа байвал надад хэлж өгөөч гэж хэлмээр байна. Ингээд миний хэлснийг онцгой анхааралдаа аваарай. Энэ дээр болж өгвөл ямар арга, үйл ажиллагаа төлөвлөж байгаагаа мэдэгдэх боломж байна уу, тэрийгээ хэлбэл зүгээр байна шүү. Ингээд нэлээд олон асуулт асуулаа, энд бас товч тодорхой, санй хариулна гэж итгэж байна.

Д.Лүндээжанцан: - Гүндалай гишүүний асуултад ажлын хэсгийнхэн хариулъя.

П.Цагаан: - Би товч хариулъя. 12 жилийн тогтолцоонд Гүндалай гишүүний асуултад хариулахад би мэдээлдээ жаахан бүдэг хэлсэн юм шиг байна. 2007-2008 оны хичээлийн жил буюу, 2007 оны 9 дүгээр сарын 1-нээс эхэлж хамрагдана, 12 жилийн тогтолцоо руу шилжинэ, ингэж шилжихэд сургуулийн байр, парт, сав, сандал, ширээ, стандарт, тэгээд багшлах боловсон хүчин гээд олон хүчин зүйл байна, энэ бүх зүйлийг, өнөө жилээс 11 жилд шилжиж байна, 2007 оны 9 сарын 1-нээс 12 жилийн тогтолцоонд шилжиж эхэлнэ. Тэгээд та 6 настайг дэмжиж байгаад талархаж байна.

Сургуулийн, эрүүл чийрэг, амьдрах чадвартай, өрсөлдөх чадвартай, нийгэмдээ амьдрах чадвартай болох тэр тал руу нь ажиллана, үнэхээр таны хэлсэн зүйлийг асуултаас гадна санал гэж хүлээж авч байна.

Сургууль завсардсан хүүхдийн тооны тухайд гэх юм бол өнгөрсөн жилийн статистикаар 11 мянга байсан, одоо 2004 оны сүүлчийн статистикаар 10 мянга болж сургууль завсардалтын тоо буурч байгаа, мянга гаруй хүүхдээр буурсан байна, ийм статистик мэдээ байна. Бусад таны хэлсэн саналыг санал гэж анхаарч тэмдэглэж авсан.

Таны хэлсэн нэлээд олон зүйл, өнгөрсөн оны 12 сарын сүүлээр батлуулсан шинэ стандартад суусан байгаа. Тэрийг хэрэгжүүлэх ажил байна. Боловсролын салбарын тухайд бас нэг онцлог байна, 9 сарын 1-нээс хичээлийн жил эхэлдэг, тэгээд нэг эхэлсэн бол дараа оны 6 сар хүртэл явдаг, тэгэхээр энэ стандарт хэрэгжээд жил жилээрээ ахиад цаашаа явна л даа.

Д.Лүндээжанцан: - Ламбаа гишүүн асуултаа асууя.

С.Ламбаа: - Тэгэхээр ер нь 6, 7 наснаас байтугай 5 наснаас сургах шаардлагатай л даа, хүүхдийг, гэхдээ Монгол улсын нөхцөл байдал ямар билээ гэдэгт би бас эргэлзээд байгаа юм, өнөөдөр багийн хүүхдүүдийг сумын сургуульд 6 настай хүүхдийг авчраад, 7 настай хүүхдийг авчраад сургана гэхэд туйлын бэрхшээлтэй байгаа юм. Одоо хөдөө орон нутагт явж байхад энэ жилийн элссэн 7 настай хүүхдийн ширээ сандал, тэр эрүүл ахуйн булантай байна гээд гаргасан яамны журам чинь ямарч газар хэрэгжихгүй байгаа шүү дээ, эрүүл ахуйн булантай 7 настай хүүхдийн анги гэж алга, юун нөгөө 8 настай хүүхэдтэйгээ холиод суулгасан, суманд. Тэгээд нэг том ширээн дээр дүүжлэгдээд байх жишээтэй, энэ судалгаанаас харахад миний ойлгож байгаагаар энэ жишээлбэл 2009-2010 оны хичээлийн жилээс 6 настай хүүхэд элсэх юм байна гэж энэ тайлангаас ойлгогдож байна. Яагаад гэвэл бичиг нь тийм байна, 2009-2010 оны хичээлийн жилээс шилжих саналтай байгааг эрхэм төрийн түшээдэд анхааруулъя гэж, энэ, саяын Цагаан сайдын хэлж байгаа дээр зөрж байх юм, энэ дээр тайлбар авмаар байна.

Ер нь ширээ, сандал, янз бүрийн юмныхаа юмыг мөнгө төгрөгий нь суулгасан байна л даа, би эндээс нэг юм тодруулмаар байгаа юм. Нийт төсөв дээрээ тавигдаж байгаа юман дотор жишээлбэл улсын төсвийн хөрөнгөөр 16.4 тэрбум, Азийн хөгжлийн банкны зээлээр 7.2 тэрбум, Японы засгийн газар, Дэлхийн зөн олон улсын байгууллагын хандив тусламжаар 33.6 тэрбум гээд суусан байх юм, энэ урьдчилаад тохирсон юм байгаа юмуу? Нийт 57.4 тэрбумыг шийдвэрлэх юмаа бичсэн байна, энийг урьдчилан тохирсон байгаа зүйл гэж ойлгож болох уу?

Дараагийн нэг асуудал ер нь энэ 6, 7 настай хүүхдийг сургахтай холбогдуулаад цэцэрлэгийн тогтолцоог яаж өөрчлөх гэж байна вэ? Ерөөсөө монгол улсад цэцэрлэг, ерөнхий боловсролын сургуулийн цогцолборыг байгуулж байж энэ асуудал шийдэгдэнэ шүү дээ. 6 настай хүүхэд тусгай программаар, тусгай стандартаар, тусгай хангамжаар сурдаг тогтолцоотой шүү дээ, амардаг байх ёстой, цай ууж, хоол, хөнгөн юм иддэг байх ёстой гээд нарийн дэг журамтай. Тэгэхээр энэ цэцэрлэг, сургуулийн цогцолборын асуудлыг юу гэж үздэг вэ? Энэ цэцэрлэг, сургуулийн цогцолбор 1992 оноос эхэлж уг нь энд тэндгүй туршилтад орсон. Тэр юмыг хэр зэрэг судалж үзэж байна вэ?

Дараагийн нэг асуудал 2004-2005 онд 50.8 мянга хүүхэд байж байгаад 2009-2010 онд 40.6 болоод 10.0 хүүхдээр буурах нь, энэ бууралт юунаас шалтгаалж байгаа гэж үзэж байна вэ? Юутай холбоотой вэ?

Дараагийн асуудал багш бэлтгэх тоо тавигджээ, шаардагдах багш нарын тоо, энэ багш нарыг ямар зэргээр боловсрол олгох вэ? Дипломын боловсрол олгох гэж байна уу? Аль эсвэл бакалаврын зэргийн боловсрол олгох гэж байна уу, энэ багш нарт, эсвэл дээр үеийнх шиг курсийн юм арай хийчихгүйн байгаа биз дээ гэсэн ийм асуудал байна.

Дараагийн асуудал сургуулийн удирдлагын асуудал дээр би их эмзэглээд байгаа юм. Одоо ерөнхий боловсролын сургуулиудын захирлуудын томилгоог нийслэл болон аймаг, орон нутаг хийдгийг зогсоож, нэгдсэн журмаар сонгон шалгаруулалтын замаар удирдах ажилтнуудаа бэлтгэвэл яасан юм бэ, одоо сургууль урагшаа явахгүй байгаа нь захиралтай холбоотой, яамнаас шалтгаалахгүй, орон нутгаас шалтгаалахгүй. Тухайн сургуулийг хэн удирдаж байна вэ гэдгээс шалтгаалаад байгаа, тийм учраас би Архангай аймгийн ерөнхий боловсролын сургуулийн захирал сонгон шалгаруулалт зарлаад хаанаас ч хамаагүй чадалтай менежмент хийж чадах улсууд очиж ажилладаг тогтолцоо руу ороод, тэрэнд нь урамшуулал өгдөг төрийн тогтолцоог бий болгоод, ингэж байж л энэ сургууль чинь жаахан урагшаа явах юм биш биз. Тэгэхгүй бол танил тал, хүн аваачаад тавьдаг, тэр нь урагш нь явуулдаггүй.

1990-1992-1996 оны хооронд бий болсон том том цогцолборууд өнөөдөр ухралтын байдалд ороод явж байна шүү дээ, цэцэрлэг, ерөнхий боловсролын сургуулийн цогцолборуудыг 1992-1996 оны хооронд олон аймаг, хотод гарсан, одоо буцаад ухарч байх жишээтэй, тиймээ. Уг нь тэр үед чинь 6 настай хүүхдийг аль хэдийн элсүүлсэн сургуулиуд шүү дээ, энэ том цогцолборууд, энэ дээр манай яамны удирдлагууд юу анхаарч байна вэ? Ер нь ширээ, сандал гэснээс 12 жилд шилжих гэж байгаатай холбогдуулж 337.0 мянган ширээ сандал тавигдсан юм шиг байна л даа, ерөөсөө одоо монголын энэ ерөнхий боловсролын сургуульд орохын ч арга алга байна шүү дээ. Ширээ сандал гэж хөгийн юм, тэгээд ер нь орчинг нь бүрдүүлж өгөхгүйгээр, их гоё юман дээр суулгаж хүнийг сургахгүйгээр одоо ер нь болохоо байсан цаг шүү дээ.

Тийм учраас монголын ерөнхий боловсролын сургуулийн ширээ сандлыг 7 настай, 6 настай,тэгээд ахлах анги, дунд бүлгийн бүх ширээ сандлыг солих бодлого Боловсролын яаманд байна уу, одоо нэг жайжийж унасан, тэгээд гэр лүүгээ, сумын сургуулийн хүүхдүүд орой тарахдаа сандлаа чирээд явж байгаа шүү дээ, засах гээд, аав ээжээрээ хадуулаад ир гээд өгөөд явдаг ийм орчин нөхцөлд хүүхдүүд ер нь сайн боловсрол эзэмшинэ гэхэд мөн хэцүү байнаа, энэ дээр цаашдаа ямар бодлого барих вэ гэж асуумаар байна.

Нэг хэсэгтээ 6, 7 настай хүүхдүүд холилдоно гэсэн үг үү? Холилдож сурах уу, энэ шилжилтийнхээ үед яаж яах вэ, 0 бүлэг, тэг бүлэг гэдэг юмнаасаа хэзээ салах вэ? Энэ дээр бодлогын шинж чанартай юмнуудыг хэлж өгөөч гэсэн ийм л саналтай байна.

Д.Лүндээжанцан: - Ламбаа гишүүний асуултад хариулъя.

П.Цагаан: - Шилжих боломжийг тооцож үзсэн, тэгээд 2007 оны 9 сарын 1-нээс шилжээд ирэх боломж бүрдэж байна гэж үзэж байгаа. 9-10 гэдэг нь 2004 оны эхээр хэлэлцэж гаргасан статистик юм билээ, дахиж бид нар тооцоо хийж үзэхэд үнэхээр 2009-2010 он гэж хойшлуулахгүйгээр 7-8 онд шилжиж болно гэж үзэж байгаа юм, тийм учраас тэнд залруулга хийе.

Сургуулийн эх үүсвэрийн талаар ярилаа, энэ нь Японых Азийн хөгжлийн банк нь одоо явж байгаа төсөл, бусад нь улсын төсвөөр хийгдэх, хэрэг дээрээ улсын төсөвт жил жилд суугаад явах, Азийн хөгжлийн банк, гадаад эх үүсвэрүүд үндсэндээ шийдвэрлэгдсэн, тэгээд тэр Нордикийн сан сая гарын үсэг зурсан, тэгээд гадна эх үүсвэр тал нь үндсэндээ шийдэгдсэн, улсын төсвийнх нь жил жилийнхээ төсөвт суугаад явах юм.

Бас энэ дээр 12 жилийн тогтолцоонд шилжихэд бас нэг зүйл байгаа юм, Ламбаа даргад хэлэхэд, 1-6 дугаар ангийг бага гээд, 7-9-ийг дунд бүлэг, 10-12-ыг ахлах болгоод, 9 дүгээр анги төгсөхөд дээр үеийн 8 дугаар анги төгсдөг шиг гэрчилгээ олгоод, сургалт үйлдвэрлэлийн төвөөр явдаг ч юмуу, эсвэл ахлах анги руу явдаг ч юмуу, энийг хараахан шийдээгүй байгаа.

Хүүхдийн тоо буурлаа гэж энэ үнэхээр та зөв ажигласан байна, тэр нь юутай холбоотой гэхээр 1990-ээд оны эхээр төрөлт огцом буурсан, тэрний цикл нь тэгж таарч байгаа юм. Тэр үед нэг хэсэг төрөлт буурсан, тэрний цикл таарч, үнэхээр 10-аад мянгаар буурч байгаа юм. Тэр үед л харин нэмж байшин сав барихгүйгээр, шаардахгүйгээр 12 жилийн тогтолцоонд шилжих тааламжтай нөхцөл бүрдэж байна гэж үзэж байгаа, бусад нь багш бэлтгэх, бусад зүйл нь явдгаараа явна.

Багш нарын асуудлыг 2, 3 замаар шийдье гэж байгаа, нэгдүгээрт одоо байгаа багш нарыгаа ашиглах, давтан сургах, Багшийн коллежийн элсэлт, сургалтын хөтөлбөрт нь хөнгөвчлөх, туслах, шуурхайлах, эрчимжүүлэх, түүнээс гадна юу анхаарах вэ гэхээр залуучуудын байгууллагатай өнгөрсөн хугацаанд би уулзсан,ярьсан, тэгээд өнгөрсөн жилүүдэд явагдаж ирсэн зүйл юу байна гэхээр сайн дурын хөдөлгөөн маягийн, Энхтайваны корпусынхан, эсвэл Английн ВСО байгууллагууд байна л даа, сайн дураараа орон нутгаар явж ажилладаг, эмчилдэг гээд, энийг ярьж ярьж байгаад улс даяар хөдөлгөөн болгож өрнүүлбэл яасан юм гэсэн яриа хэлэлцээ хийгдэж байгаа юм, тэгвэл бас үнэхээр эх оронч хөдөлгөөн болж хувираад, тэгээд сүүлдээ хүмүүс маань намтраа бичихдээ армид алба хаасан уу гэдэг шиг сайн дурын хөдөлгөөнд ажилласан уу гэдэг асуулт байдаг ч юмуу, тийм маягийн сайн дурын хөдөлгөөн маягаар юмуу, бас гаднаас багш авах барих гээд олон арга замаар шийднэ л дээ.

Захирлуудыг сонгон шалгаруулах гэдэг саналыг үнэхээр дэмжиж байгаа, гэхдээ Боловсролын багш хуульд нэмэлт өөрчлөлт оруулах ажлын хэсэг гараад ажиллаж байгаа. Тэгээд УИХ-ын хаврын чуулганаар та бүхэн хамгийн эхний ээлжинд хэлэлцэж баталж өгөх юм бол ирэх 9 сарын 1-ний бэлтгэлийг хангахад их дөхөмтэй болох юм. Энэ дотор зөвхөн захирлуудын сонгон шалгаруулахтай холбоотойгоос гадна бусад олон асуудлууд хөндөгдөх юм.

Сандал ширээ, хөрөнгө оруулалт гэдэг дээр бид нар 6 настай хүүхдийнхээр тооцож хийсэн, үнэхээр эрүүл ахуй, тэр талаас нь, тэгээд энийг энэ оны төсөв үндсэндээ өнгөрсөн онд бараг намайг томилогдохоос сарын урьд өргөн баригдаад ярьж байгаад батлагдсан төсөв. Тэгээд мэдээж ирэх онд энэ хөрөнгө оруулалтыг нэмэгдүүлэх талаас ажиллана, гэхдээ төсөв батлах онцгой бүрэн эрх УИХ-ын эрхэм гишүүдэд байдаг учраас надад, бидэнд хүсэл их байна, гэхдээ хэр зэрэг яаж шийдэгдэх нь бас тодорхойгүй. Энэ дашрамд хэлэхэд гадаадын зээл тусламж, буцалтгүй тусламжаар баригдаж байгаа сургуулиудаар очиж үзсэн, үнэхээр цаанаа ондоо юм билээ. Японы тусламжаар баригдаж байгаа, ЖАЙКА-гийн тусламжаар баригдах сургуулиудаар очиж үзсэн, үнэхээр өөр. Одоо ЖАЙКА-гийн шугамаар гэхэд 17 сургууль барихаар төлөвлөгдөж байгаа, ингэж л товч хариулъя даа.

Д.Лүндээжанцан: - Ламбаа гишүүн тодруулж асууя.

С.Ламбаа: - 6, 7 настай хүүхдийг элсүүлж байгаатай холбогдуулаад монгол бичиг, кирилл бичиг, англи хэлний сургалтын шатлал нь өөрчлөгдөх үү? Жишээлбэл 3 дугаар ангиас монгол бичиг рүү шилжиж байгаа, одоо 6 настай хүүхэд чинь 8 настайдаа монгол бичиг рүү яваад орох уу, аль эсвэл Боловсролын яам өөр бодлого барьж байна уу, энэ 3 бичгийн боловсрол дээр юу гэж үзэж байгаа вэ?

П.Цагаан: - Тэгэхээр энэ чинь шилжилтийн шинжтэй зүйл болчихоод байна, гэхдээ хүүхэд хэдий чинээ багаасаа сурна вэ, төдийчинээ амархан сурдаг юм байна л даа. Тэгээд та мэдэж байгаа, монгол бичгийг дэмжих, урамшуулах хөдөлгөөн гээд байгаа, Тангадын Галсан гуай, Галдан гуай гээд, өөр манай улс төрийн зүтгэлтнүүд оролцсон, тэр хүмүүстэй уулзаж санал солилцсон, тэр хүмүүсийн хэлж байгаагаар юу байна гэхээр монгол хүнээс төрөөд монгол газар шороондоо өсчихөөд анх бичиг үсэг сурахдаа монгол бичгээ үзээгүй байж байгаад гадаад хэл үзчихээд дараа нь монгол бичиг үсэг сурна гэхэд төвөгтэй, тийм учраас аль болохоор эрт оруулах нь зүйтэй гэсэн санал хэлж байна лээ. Нэг хэсэг нэгдүгээр ангиас эхэлж байгаад одоо хойшлуулаад 3 дугаар ангиас явж байгаа, тэгээд миний ойлгосноор тэр хүмүүсийн хэлж байгаа дотор тийм үндэслэл байна гэж үзсэн. Ямарч байсан нэг их урагшлахгүй, нэг их хойшлохгүй, одоогийнхоо 3 дугаар анги хавиас эхэлдэг байх гэсэн ийм бодолтой байгаа. Эхлээд монгол бичгээ суръя, дараа нь тэгээд гадаад руу, гадаадыг сурчихаад монголыг сурна гэхэд бас авцалдаа муутай юм шиг сонсогдож байна лээ. 3 дугаар ангиас монгол хэл заах тухай УИХ-ын тогтоол байгаа, тэр тогтоол хүчин төгөлдөр мөрдөгдөж байгаа.

Д.Лүндээжанцан: - Занданшатар гишүүн асуултаа асууя.

Г.Занданшатар: - Хүүхдийг 6 наснаас нь эхэлж сургуульд хамруулахад хөдөөгийн хүүхдүүд нэлээд бэрхшээлтэй байна, дотуур байр, сандал ширээ зэргээс гадна малчдын хүүхдийн сургуульд хамрагдалтад сөргөөр нөлөөлөх тал бий юу? Одоо дотуур байрны асуудал 4.7 мянган дотуур байр, ор хэрэгтэй гэсэн тооцоо гарч байгаа юм байна. Тэрнээс гадна 6 настай хүүхэд дотуур байранд биеэ дааж амьдрах, тэр нөхцөл бололцоог нь хангах, нэмэгдэл багш байдаг юмуу, энэ талаасаа бодоод үзэхэд хөдөөгийн хүүхдүүдэд сөргөөр нөлөөлөх, малчид хүүхдээ байлгаж байгаад 7, 8 хүргээд ордог, нэг ангид 6-тай нэг хэсэг хүүхэд, 8-тай нэг хэсэг хүүхэд, ингээд баахан насны зөрүү гарах ийм юм гарвал сөргөөр нөлөөлөхгүй юу, энэ талаас юу гэж бодож байгаа вэ?

Хоёрдугаарт бага сургуульд дээд сургуулийн оюутнууд цахим танхимд үзэхээр хичээлүүд зарим талаар ордог, хэтрүүлж хэлэх юм бол, хэл шинжлэлийн нарийн асуудлыг цахим танхимд сууж байгаад судалмаар асуудлууд ордог, авиа зүйн асуудал гэдэг чинь бас сургуулийн хүүхдэд авиа зүйн асуудал гэдэг бол атом цөмийн асуудал шиг юмнууд яригдаж байгаа, тэгэхээр энэ хэл шинжлэлийг багаас нь хүнд хичээл оруулахаар хүүхдийг тэр хичээлээс айдаг, зугтдаг болгодог, одоо монгол хүүхдүүд хүний өмнө үг хэлэх болохоор 2 шуудай хятад хөвөн хоолойд нь тээглэсэн юм шиг болчихлоо гээд ярьж байгаа нь бас үнэний хувьтай. 

Тэгэхээр энэ бага сургуульд, ер нь ерөнхий боловсролын сургуульд арай парагматик чиглэлийн, хэрэглээний, амьдрах ухаанд сургасан ийм хичээлүүдийг түлхүү оруулаад, онолын асуудлуудаа арай жаахан дээд сургуульд үздэг нь дээд сургуульдаа, ахлах сургуульд үздэг нь ахлах сургуульд үздэгээрээ ингэж харж үзье, ийм нэг шинэчлэл парагматик маягийн сургалтын шинэчлэл манай ерөнхий боловсролын сургуульд хийх шаардлагатай гэж үзэж байна уу, үгүй юу?

Мөн утга зохиолын хичээлийг сонгон маягаар хичээллүүлье гэсэн юм явж байгаа гэсэн дэлхийн сонгодог утга зохиолыг судлах, үзэх гэдэг бол ер нь хүүхэд зөв боловсон хүмүүжихэд их үүрэг рольтой гэж үздэг, энэ талаар өөрчлөлт орох чиглэл байхгүй биз дээ, харин ч цагийг нь илүү оновчтой болгох талаас нь анхаарч өгөөчээ гэсэн ийм санал байгаа юм.

Дараагийн нэг асуулт нь Улсын Бага Хурал, УИХ-аас монгол бичгийг дэлгэрүүлэх тухай тогтоол шийдвэр нь гарсан байдаг, энэ талын дэвшилт эхлэлийг ухраахгүйгээр үргэлжлүүлнэ гэдэгт найдаж байгаа, энэ талаар Боловсрол, соёл шинжлэх ухааны яамны баримталж байгаа бодлого, чиглэл нь юу байна гэж үзэж байна вэ?

Энэ жил Ринчин гуайн 100 насны ой, Лувсанвандан академичийн 95 насны ой гээд болно, ер нь монголын боловсрол, соёл шинжлэх ухааны зайлшгүй анхаарах ёстой, бас засгийн дэмжлэг байх ёстой, анхаарах ёстой хөшөө зэргээс авахуулаад алдартай эрдэмтэн, мэргэнээ алдаршуулах замаар хүүхэд залуучуудыг эрдэм боловсрол руу чиглүүлэх, сургахад үүрэг нөлөөтэй, ийм учраас өмнөх үеэ мартана гэдэг ер нь хойч үе хоосон болохын шинж гэдэг, тэгэхээр энэ улсуудаа анхаарах талаар Боловсрол, соёл шинжлэх ухааны яам бодож байгаа юу?

Гүндалай гишүүн усанд сэлэх хичээл заана гээд яриад байх шиг байна, Хөвсгөлд хүүхдүүд усанд сэлж магадгүй, гэхдээ говийн сургуулийн хүүхдүүд хаанаас бассейн байгуулаад усанд сэлэх юм, хичнээн мөнгө төгрөг шаардах юм мэдэхгүй юм, харин манай Бат-эрдэнэ аварга эд нар ярьдаг нийтийн биеийн тамирыг хөгжүүлэх, монгол бөхийг мэргэжлийн хэдхэн хүний спорт биш, монгол бөхийн уламжлалт ёс заншлыг сургадаг, уламжлалт арга ухаанд сурдаг ийм нийтийн биеийн тамирыг хөгжүүлэх талаас анхаарвал зүйтэй байгаа юм. Японд гэхэд жу-до, киндо зэргийг бүх нийтээрээ сурдаг, тэр философи, тэвчээртэй байх, хүнийг хүндэтгэх философид суралцдаг, ийм чиглэлээр бас биеийн тамирыг ашиглавал монгол хүүхэд зөв бие бялдартай, зөв ёс суртахуунтай болж хөгжихөд чухал үүрэг нөлөөтэй гэж боддог, энэ талаар бас мэргэжлийн спортын холбоодтой нийлээд Боловсрол, соёл шинжлэх ухааны яамнаас тодорхой ажил зохионо гэж бодож байгаа юу, энэ талаар ямар бодлоготой байна гэж бодож байна.

Сүүлд нь тойргийн эрх ашигтай холбоотой жижигхэн асуулт байна. Баянхонгор аймгийн Баян-овоо суманд соёлын төвийг баахан амьтны хандив тусламж цуглуулж байгаад хувийн сектор өөрсдөө барьж байгуулж байгаа юм, тэгээд энэ талаар албан бичиг явуулсан, гэтэл 37 сая төгрөгийг танай аймаг шийдсэн гэж хариу ирсэн байгаа, тэгээд 37 сая биш, 22 сая төгрөг ирсэн байна, 18 саяы нь сургуулийн боловсролын байгууллагуудын засварт, 4 саяы нь соёлын байгууллагад, тэгэхээр энэ хувийн сектор өөрсдөө барьж байгуулаад хэдхэн төгрөг дутчихаад байгаа юманд сүүлд нэг УИХ-аас хөрөнгө оруулалтын нэмэлт хийхэд 100 сая төгрөг нэмсэн, тэрнээс 5, 10 сая төгрөгийг шийдэж, дэмжиж өгөх боломж байна уу, энэ талаар бидний санал хүсэлтийг авах бололцоо байна уу гэсэн ийм нэг хэдэн асуулт байна, баярлалаа.

Д.Лүндээжанцан: - Занданшатар гишүүний асуултад ажлын хэсэг хариулъя.

П.Цагаан: - Яг урьдчилсан бидний хийсэн тооцоогоор 4.7 мянган хүүхдийн дотуур байрыг нэмж барих тухай тооцоо байгаа, гэхдээ бидний барьж байгаа нэг бодлого нь ерөөсөө бага сургуулийг эцэг эхэд нь ойртуулъя гэсэн бодлого барьж байгаа. Тэгээд ерөөсөө хөдөө гадаа амьдралын дадлага, туршлагатай, эрт тэтгэвэртээ гарсан тийм багш нар байна, тэр хүмүүс бараг нийлээд бараг хувийн гэж хэлж болохоор сайн сургууль байгуулбал орон нутаг дэмжээд, бага сургуулийг эцэг эхэд нь ойртуулъя, хүүхдүүдийн, суралцагчдын, эцэг эхэд нь ойртуулъя, дээшлэх тусам төв, суурин газар төвлөрүүлээд дотуур байраар хангаад, сайн багш сонголттой ийм маягаар шийдэхгүй бол бүх газар дотуур байртай барина гэх юм бол улсын төсвийн нийт 20 хувь нь боловсролд зарцуулагдаж байгаа юм чинь өшөө дээшээ нэмэгдэх асуудал болж байгаа юм л даа. Тэгээд энийг аль аль талаас нь хандаж шийдэхгүй бол хэцүү байхаа.

Хичээлийн хөтөлбөрийг парагматик болгох тухайд үнэхээр 100 хувь дэмжиж байгаа юм, бусад, жишээ нь хэд хэдэн зүйл байгаа юм л даа, таны асуулттай холбогдуулаад, жишээлбэл өдөр болгон биеийн тамир оръё гэж байгаа, гэхдээ дандаа усанд сэлэх тухай биш, зүгээр л бага ангид гэхэд, бусад оронд ч гэсэн тэгдэг юм байна, зүгээр явган, яв, зүгээр тогло, хөдөл, хөдөлгөөн, өдөр болгон биеийн тамир ордог, тэгээд тэр усанд сэлэлтийн мастер болдог юмуу, бүр сайн явъя гэх юм бол секц дугуйлангаар хичээллэдэг. 

Тэгэхээр багш нарыг бэлтгэдэг сургуулиудад хүртэл ерөнхий эрдмийн хичээл заадаг багш нар гэхэд биеийн тамирын хичээлийг ороод байхаар, заавал биеийн тамирын багш гэж шаардахгүйгээр ийм парагматик болгох, түүнээс гадна энэ солонгос, герман гээд бусад орны сургуулиудын хичээлийн хөтөлбөрийг харьцуулж судалж үзэж байгаа, тэнд үнэхээр тийм парагматик гэдэг нь харагдаж байгаа юм л даа. Тэгэхээр солонгост гэхэд өрхийн эдийн засаг гэдэг хичээлийн нэг, хоёр жил, дараагаар нь улсын эдийн засаг гэж үзэх жишээтэй. Тэгэхээр нэгдүгээрт юу хийх гэж байна гэхээр эрүүл байлгах үүднээс өдөр бүр биеийн тамир орохоос гадна, бас нэг шинэлэг юмыг би хэлэх гээд байна, хэл, компьютер, энээ тэрээ гэдгээс гадна орон нутгийн агуулгатай хичээл ордог болгоё гэсэн юм бодож, санаж төлөвлөж байгаа. Тэр нь юу байна гэхээр тухайн аймаг, тухайн сумын онцлогтой, хамгийн сайн, одоо жишээлбэл говийн бүсэд гэхэд алдар цуутай тэмээчин уриад, тэр хүн ирэхийн тулд үнэхээр хувцсаа солино, бэлтгэнэ, амьдралынхаа туршлагаас ярина, хом шат хийх тухай ярина, хүүхдүүд нь тэр хүнээ таньж мэддэг, эх орноо хайрладаг, ахмадаа хүндэлдэг, барьдаг гээд, хангайн бүсэд гэхэд сайн дархан мужаан урьдаг юмуу яадаг юм, тэгэхээр тэр төсөвт нь суулгаж өгөөд орон нутгийн агуулгатай хичээл оруулъя гээдг юмуу, гэх мэтчилэнгийн амьдрах ухаантай холбогдсон хичээлүүдийг хөтөлбөрт оруулъя гэсэн ийм зүйлийг төлөвлөж байгаа.

Утга зохиолын тухайд монгол хэл, монголын утга зохиол, сонгодог утга зохиол бол явдгаараа яваад, заагддагаараа заагдана, энэ дээр тийм зүйл үнэндээ байхгүй, монгол хэл бичгийн тухайд гэх юм бол УИХ-аас гаргасан тогтоол шийдвэр хүчин төгөлдөр байгаа, түүнийг хэрэгжүүлэх нь Засгийн газар, манай яамны үүрэг, ийм учраас үргэлжилнэ гэж ойлгож болно.

Алдар цуутай эрдэмтэд, Лу багш, Ринчинбямба гуайн гэхэд мэдээж бид нар тийм санал хүсэлтүүд, бас өөр, энэ 2 хүнээс гадна хэд хэдэн хүний тухай санал ирсэн, Дондогийн Цэгмид гуайн тухай санал бас ирсэн байгаа, өөр бас анхны боловсролын сайдын тухай гээд саналууд ирсэн байгаа, энэ бүгдийг бид нар Сангийн яам биш боловч Боловсрол, соёл шинжлэх ухааны яам өөрийнхөө батлагдсан төсөв дотор бололцооныхоо хэрээр, чадлынхаа хэрээр дэмжиж алдаршуулах, мөнгөжүүлэх ажлыг хийнэ. 

Нийтийн биеийн тамирын тухайд би хэлсэн. Соёлын төвийн тухайд гэвэл үнэхээр одоо шууд хэлэхэд хэцүү л дээ, харж байгаад аймагтай нь харьцаж байгаад, аль болохоор бид нар санал хүсэлтийг шийдэхийн төлөө ажиллана л даа, одоо би шууд амалчихвал арай дэндүү яасан болно, хийж бүтээхийн төлөө ажиллая гэхгүй бол болохгүй байхаа. Бичгээр ийм санал ирсэн байсан, таниас.

С.Төмөр-Очир: - Хамгийн гол нь бид нар аймгийн, сумуудын соёлын сургуулийн асуудлыг ярихад бас бодмоор зүйлүүд байгаа юм. Ялангуяа аймгийн төвтэй их ойрхон Баян-овоо шиг сум манай Архангайн Цэнхэр шиг сум эд нар үнэхээр хүүхэд нь цөмөөрөө аймгийн төв рүү ороод суучихдаг, тэрнээс болоод сумын хүүхдийн сургуулийн хүүхдийн тоо бага учраас их зовлонтой юм бий. Соёлын төвийг санаж байна, Занданшатар бид нар явж байхад бариад орхисон байсан соёлын төв шүү дээ, тэнд шинэ соёлын төвийг барихад яаж ашиглах вэ гэдэг асуудал бас их зовлонтой юм билээ. 

Д.Лүндээжанцан: - Бакей гишүүн асуултаа асууя.

А.Бакей: - Би хоёрхон товчхон асуулт асууя. Нэгдүгээрт хөдөөгийн 6 настай хүүхэд сургуульд элсэн суралцахад биеийн болоод сэтгэл зүйн хувьд хэр бэлтгэлтэй байна гэж үзэж байна вэ? Энд гол нь малчдын хүүхдийг асууж байгаа, биеийн гэж асууж байгаа нь цэрэгт жингээрээ тэнцэх залуучууд олдоход ховор болчихоод байна гээд хэвлэл мэдээллээр яриад байгаа, тэр нөхцөлд 6 настай хүүхэд маань эцэг эхээсээ холдоод биеийнхээ хувьд тэгж бие дааж суралцах боломж байна гэж дүгнэж байна уу, энэ тодруулж асууж байна. Сэтгэл зүйн хувьд гэж асууж байгаа нь хөдөөгийн хүүхэд тэр алслагдсан багийн орчин муутай тийм газарт эцэг эхээсээ хол, нэг бол дотуур байранд, эсвэл таньдаг айлд суух болж байгаа юм л даа. Тэгээд тэр орчинд сэтгэл зүйн хувьд хүүхдийнх нь талаас бэлтгэл байна гэж үзэж байна уу? 

Тэгэхээр энэ асуулттай холбоотой та түрүүн хариулахдаа энэнтэй ойролцоо нэг санал хэлчих шиг боллоо. Өрхийн эмнэлэг гэж байгаа шиг өрхийн бага сургууль гэдэг юмуу, тийм маягийн зохион байгуулалт бодож байгаа юм байна уу, тэгэхээр энэ асуудлыг нэлээд сайн бодож шийдэхгүй бол бас нэлээд монгол улсын онцлогтой холбоотой, хэдийгээр дэлхий нийтийн хандлагыг дагаж явах ёстой ч гэсэн монголын онцлогтой холбоотой энд хүндрэл гарч магадгүй шүү гэж, нэгдүгээрт асуулт.

Хоёрдугаар асуулт шинээр баригдах сургуулийн зориулалттай барилгыг төлөвлөхдөө хөдөөгөөс хот руу шилжиж байгаа хүн амын суурьшил, нүүдэл, нутагшилтын ирээдүйн хандлагыг харгалзаж үзэж байгаа юу? Өнөөдөр хөдөө орон нутгийг цогцлон хөгжүүлэх, бүсчлэн хөгжүүлэх асуудал маань талаар болж хот руу энэ нүүдэл суудал маань ихэсч байгаа учраас тэнд байгаа орчин нөхцөл, сургуулийн хүүхдийн боловсрол, мэдлэг эзэмших энэ орчин нөхцөл нь улам муудаж байгаа, тэгэхээр энд нүүж ирсэнд нь улам сайжруулаад нөхцөлий нь бүрдүүлж өгөөд байдаг, нүүгээд орхиод явсан газар нь улам хоцроод байдаг, тэгэхээр энэ бодлого маань зөв явж байна уу, үгүй юу, энэ талаар юу гэж үзэж байна вэ?

Энэнтэй уялдуулаад бусад аймгийн хувьд хот руу шилжиж байгаа хөдөлгөөн нь их байна л даа, Баян-өлгий аймгийн хувьд төв суурин газар руу шилжиж байгаа хөдөлгөөн бараг байхгүй байна, асар их ачаалалтай байдаг юм байна, сургууль, дотуур байрны ачаалал асар их байдаг юм байна, энэ талаар бодолцож байгаа юм байна уу гэсэн ийм 2 үндсэн асуулт байна.

Д.Лүндээжанцан: - Бакей гишүүний асуултад ажлын хэсгийнхэн хариулъя.

П.Цагаан: - Мэдээж энэ 6 настайгаас нь аваад 12 жилийн тогтолцоонд шилжинэ гэдэг бол тийм хялбар байсан бол урьд нь шилжчих байсан, тэгээд энийг буса орны жишиг Монгол улсын хөгжлийн хандлага, шаардлага, энэ бүгдийг дэнсэлж үзэж байгаад ийм сонголт хийж байгаа юм. Тэгэхээр энэнтэй уялдаад янз бүрийн асуудал үүснэ, тийм учраас нийгэмд хүүхэд хэдий чинээ багаасаа сурна, төдийчинээ сайн сурдаг гэдгийг л сэтгэл зүйн талаас нь бэлтгэж өгөх нь чухал байгаа юм. Та хэлж байна, цэрэгт тэнцэхгүй бие бялдартай хүүхдүүд байна гээд, залуучууд байна гээд, тэр хүүхдүүд харин 8 настай орсон учраас тийм байгаа байх, 6 настай сургуульд хамрагдаад тийм давжаа болчихоогүй, 8 настай элссэн хүүхдүүд тийм давжаа биетэй болчихоод байгаа.

Тийм учраас харин магадгүй багаас нь чийрэгжүүлээд бие бялдрын хувьд нь өдөр болгон биеийн тамир хийлгээд, гүйлгэж харайлгаад, тэгээд бас ингээд байх юм бол магадгүй өсөлтөд нь эерэг нөлөө үзүүлж магадгүй, гэхдээ энийг үнэхээр олон талаас нь бодож үзэх хэрэгтэй байх. Зүгээр надад байгаа яг албан бус мэдээллээр үнэхээр Баян-өлгий аймгийн тухайд нэг суман дээр тийм асуудал гардаг л даа, өндрөөрөө тэнцдэггүй, цэрэгт, тэгээд биеийн жингээрээ гээд, тэр арай өөр утга шалтгаантай байж магадгүй. 

Мэдээж энэ 6 настай хүүхдүүдийг элсүүлэхтэй холбогдуулаад үнэхээр дотуур байраар хангах уу, бага сургуулийг эцэг эхэд яаж ойртуулж байгуулах вэ гэдэг талаас нь хандаж байгаа юм л даа, гэхдээ мэдээж баг дээр гэдэг юмуу, үнэхээр 4 ангитай бага сургууль байгуулагдвал 4 дүгээр анги хүртэл, 6 дугаар анги хүртэл 6 ангитай сургууль байгуулагдвал тэрийг дэмжмээр байгаа юм. Тэгэхгүй бол нэг гэрт ингээд өрхийн эмч гэдэг шиг өрхийн сургууль байгуулчих юм бол сургалтын чанар муудаад, эцсийн дүнээ хүүхэд хэрэглэгч хохирч байгаа юм л даа, тэгэхээр үнэхээр энэ 6 настай хүүхдийг сургуульд оруулж 12 жилийн тогтолцоонд шилжинэ гэдэг бол төр засаг, одоо ингээд хэвлэл мэдээлэл, эцэг эх, хүүхэд бүгд ярьж байж ингэж шийдэж байгаа шийдэл, энэ рүү л харин мэдээж гол руу хүйтэн ус руу орж байгаа биш, бас ингээд сайн юм хийж байгаа учраас бэрхшээл гарна, тэгээд тэрий нь шийдвэрлэх талаас нь хандах хэрэгтэй байх гэсэн бодолтой байгаа юм. Одоо ч гэсэн зарим газар 6-тай хүүхэд 8-тай хүүхэдтэй, 7 настай хүүхэдтэй хамт хичээллээд яваад байгаа юм л даа, ойрхон Төв аймагт хүртэл тийм байдал үүсчихээд байгаа.

Сургуулийн байршлыг мэдээж бүсчилсэн хөгжил, засаг захиргаа, нутаг дэвсгэрийн нэгж, хөгжлийн хандлага, нүүдэл суудалтай маш их холбож тооцож байгаа, гэхдээ өнөөдөр бол хамгийн хэцүү асуудал бол Улаанбаатар хот, тэгээд аймгийн зарим төв суурин газруудад үнэхээр нэг ангид тавиад хүүхэд хичээллэж байгаа ийм зүйл байна. Тийм учраас юуны урьд үнэхээр суурин газар, бүр сургууль завсардах явдал нэмэгдэж болзошгүй тийм болгоомжлол байгаа учраас тэр рүү хандуулж байгаа. Гэхдээ үлдсэн хүмүүсийг нь орхиж байгаа зүйл байхгүй. Харин хөдөө гадаа ямар асуудал үүсч байна гэхээр анги дүүргэлт багатай учраас өгдөг хувьсах зардал нь бага учраас төсөв хөрөнгө нь сайн хүрч өгдөггүй, тиймэрхүү асуудал үүсдэг, түүнээсээ болоод хүүхдүүдийнхээ тоог нэмж өгдөг барьдаг тийм мэр сэр зүйл гардаг юм билээ.

Та нэгдүгээрт Баян-өлгий аймгийн тухай асуудал хөндсөнтэй холбогдуулаад нэг зүйлийг хэлэхэд би таниас асуухад хаашаа юм, миний өнгөрсөн оны 6 дугаар сард очсон байдал, тэгээд энд ирээд ажигласан сэтгэгдэл юу байна гэхээр Баян-өлгий аймагт би ирчихээд казах хэл дээр сурах бичиг хэвлүүлж хүргүүлсэн л дээ, гэхдээ тэнд ганцхан монгол сургуультай, тэгээд тэр казахын иргэд, хүүхдүүд монгол хэлний хичээл сургалтыг их сайн явуулах юм бол тэр их, дээд сургуульд элсэх, өсч дэвжих, хот руу нүүж суурьших талд их эерэг нөлөөтэй юмуу гэсэн тийм сэтгэгдэл төрсөн юм, тэгээд тийм айхтар мундаг мундаг казах хүүхдүүд цоорч гарч ирэхгүй байна л даа, таниас хойш, зүгээр энэ бол асуулт гэх юмуу, ажиглалт гэх юмуу, энийг судалж үзэх хэрэгтэй юм шиг байгаа юм, би энийг судлуулъя гэж бодож байгаа, тэгэх юм бол тэр казах иргэдийн эрх ашгийн асуудал, тэнд байгаа монголчуудын эрх ашигт ч нийцнэ, казах иргэдийн эрх ашигт нийцэхээр юм шиг санагдсан.

Тэгэхгүй бол дээд сургуульд орохын тулд монгол хэл сайн мэдэхгүй учраас өөр тийшээ явах гээд байдаг тийм зүйл байна уу, үгүй юу гэсэн тийм ажиглалт төрснийг би энэ дашрамд хэлчихье, буруу бол өршөөгээрэй.

А.Бакей: - Тэгэхээр сайдын саяын ярьсантай санал нэг байна, үнэхээр сүүлийн үед Баян-өлгий аймагт казах хүүхдүүдийн монгол хэлний мэдлэг чадвар маш муу байгаа, эндээсээ болоод маш сайн чадвартай хүүхэд их, дээд сургуульд элсэж ороод, тэр хэлний бэрхшээлээсээ болоод цаашаа өөрөө хөгжих, ахиж дэвших тийм боломж хаагдаж байгаа, тийм учраас таны саяын онцлог зүйлийг зөв олж харсан байна, тэнд нэлээд сайн судлаад анхаарах ёстой гэж үзэж байгаа шүү, баярлалаа.

Д.Лүндээжанцан: -  Сүхбаатар гишүүн асуултаа асууя.

Ц.Сүхбаатар: - Баярлалаа, боловсролын системийн төсвийн хүндрэл, анги дүүргэлт, хувьсах зардал гээд их олон бэрхшээлтэй асуудлууд байдаг юм, гишүүд нэлээд асуугаад хариулт тодорхой болж байх шиг байна, Боловсрол, соёл шинжлэх ухааны сайдын 2005 оны төсвийн багц таны бодоход нэлээд боломжийн батлагдсан уу, та бараг сарын өмнө боловсрогдсон, би бараг хариуцлага хүлээхгүй гэж хэлсэнгүй, гэхдээ ер нь өөрийн чинь сэтгэл дундуур бйдаг юм байна гэж ойлголоо.

Оны сүүл рүү сургууль, цэцэрлэг, боловсролын байгууллагын төсөв хүндрэл орж тодотгол хийх магадлал танд ажиглагдаж байна уу гэж асуумаар байна. Энэнтэй холбогдуулаад сум хүртэл Боловсролын сайд үндсэндээ санхүүжилт хийж байсан уу, удирдлага, санхүүжилтийн хуулийн дагуу, энэ дээр сургуулиуд, цэцэрлэгүүд, сургуулийн хичээлийн байр, дотуур байруудын халаалтын зардал их нэмэгдэж байгаа, энэнээсээ болоод хүндрэл үүсдэг, нөгөө талаар ирэх хавар олон сургуулиудад засвар үйлчилгээ, халаалтын иж бүрэн шинэчлэлт хийгдэх шаардлагатай байдаг юм билээ. Ялангуяа Төв аймгийн Эрдэнэсант, Лүн, Заамар, Угтаал гээд сумдад надад тохиолдоод асуудал тавиад байгаа юм.  Тэгэхээр энэ байдал хүндрэх үү, энийг ямархуу байдлаар зохицуулж яваа вэ?

Нөгөө талаар Удирдлага, санхүүжилтийн хууль боловсролын системд аль зэрэг хэрэгжиж болж байна вэ? Нэг хэсэг сургуулиудын эрхийг хааж боолоо, боловсролын сайдаас сумын сургуулийн захирал өнөөдөр халаалт, гэрэл цахилгаан, гэрэл чийдэнгийнхээ мөнгийг авах боллоо, жижиг хаалганы засвар, түгжээ хийхэд хүртэл Боловсрол сайд хүртэл явах нь, гар хөл хумигдлаа гэсэн асуудал тавигдаж байсан, энэ ер нь арга зүйгээ олоод явж байна уу, сургуулиуд өөрсдөө менежментээ хийх, аж ахуйгаа эрхлэх, хөрөнгөө арвижуулах, арвижуулах яахав, тэнд нь зүй зохистой зарцуулах, зардлаа хэмнэх чиглэлээр ажиллах бололцоо гарч байна уу гэсэн ийм асуулт байна.

Дараа нь сургуулиудын компьютерийн сургалт, компьютерийн хангалт ямар бодлогоор явагдаж байна вэ? Дээр нэг сонсоход олон тооны компьютер хүргэнэ,үйлчилнэ гэсэн тоо сонсож байсан юм байна, гэхдээ энийг ямар бодлогоор хийж байгаа вэ? Ялангуяа эрчим хүч, дэд бүтэц хөгжсөн аймгуудад түрүүлж компьютер сургалтыг эрчимтэй явуулж, эндээсээ дамжуулж дараагийн шатны сургалтууддаа хүүхдүүд орох, тодорхой мэдлэгтэй орох боломжийг хангах бололцоо байдаг уу? Энэ дээр бүр тодорхой тойргийн сумдтай холбоотой юм, Төв аймгийн Эрдэнэсант сумын сургуулийг улсын тэргүүний сургууль болгох гээд бид дэмжиж тусалж ажиллаад байдаг. Эрдэнэсант, Заамар зэрэг томоохон сумдад компьютерийн хангамжийг нэмэгдүүлж, тэнд кабинет байгуулах чиглэлээр дэмжлэг туслалцаа үзүүлэх бололцоо бий юу? Энэ юу гэж байна гэхээр түрүүний асуулттай холбогдуулаад дэд бүтэц сайтай, гэрэл цахилгаантай сумын сургуулиудын сургалтын баазыг бэхжүүлэх талаар тодорхой арга хэмжээ авч ажиллаж байгаа юу гэсэн ийм асуултууд байна.

Д.Лүндээжанцан: - Сүхбаатар гишүүний асуултад хариулъя.

П.Цагаан: - Төсвийн тухай хуулиар Засгийн газар УИХ-д дараа оны төсвийг 10 сарын 1-нд Засгийн газар УИХ-д өргөн барих ёстой, би 9 сарын 28-нд томилогдсон, 2 хоногийн дотор энэ оны төсвийн төслийг боловсруулахад оролцох тийм боломж үнэхээр байхгүй байсан, би тэр утгаар нь хэлсэн. Тийм учраас энийг тийм нэг улс төржүүлсэн өнгө аясаар ойлгохгүй байхыг хүсч байна. Тэгээд мэдээж хэрвээ төсвийн төслийг боловсруулахад оролцсон бол бас өөрөө бодож байсан зүйл дээрээ түлхүү анхаарах гэдэг юмуу, дотор нь дахин хуваарилалт хийх гэдэг юмуу арай онцлогтой байх байсан. Гэхдээ нэгэнт батлагдсан төсвийн хүрээн дотор ажиллана гэдэг тэр утгаараа хэлсэн, тэрнээс хариуцлага хүлээх, хүлээхгүйн тухай энд ярьсан зүйл байхгүй.

Төсвийн байгууллагын удирдлага, санхүүжилтийн тухай хууль бол эерэг, би хүмүүсээс асуусан, яамны аппаратынхантай уулзсан, бүх сургуулиудын захирлуудтай уулзсан, ерөнхийдөө эерэг нөлөө үзүүлсэн гэж байгаа, шууд санхүүжигдэж байгаа учраас, урьд нь Засаг дарга нь ийш нь тийш нь хуваарилдаг тийм зүйл гардаг байсан юм билээ, гэхдээ амьдрал баян болохоор мэдээж түүнийг боловсронгуй болгох зүйлүүд байгаа юм байна, энэ талаар манайх Сангийн яамтай яриа хөөрөө өрнүүлж байгаа ийм зүйл байгаа.

Компьютерийн тухайд гэх юм бол би энэ Засгийн газрын бүрэн эрхийн хугацаанд бүх сургуулиудад эхний ээлжинд 11 гэдэг юмуу 12 жилийн сургуулиуд, бүх сургуулиудад компьютерийн танхимтай болгоно, гэхдээ мэдээж цоо шинэ компьютерээр хангана гэдэг хэцүү, гэхдээ шаардлага тавиад хуулийн механизм, гадна дотны хандив, ер нь олон эх үүсвэрүүдээс заавал хангана, компьютерийн танхимтай болгох, ингэхдээ дэд бүтэц, эрчим хүчтэй газруудад эхлээд олгоно гэж хэлмээр байна.

Д.Лүндээжанцан: - Адъяа гишүүн асуултаа асууя.

Г.Адъяа: - Тэгэхээр энэ ерөнхий боловсролын сургуулийн шинэчлэлийн асуудал, 12 жилийн сургалтын системд шилжих асуудал өнөөдөр монгол орны хувьд зайлшгүй асуудал, улсын эдийн засгийн боломжтой холбогдоод энэ асуудал бас тодорхой хугацаагаар шийдэх явц нь удааширч байгаа нь ойлгомжтой, ер нь боловсролыг шинэчлэх хүрээнд хамгийн гол асуудал нь өнөөдөр бид энэ боловсролын салбарт ажиллаж байгаа багш нарын ажиллах орчин нөхцөлийг бүрдүүлэх тал дээр онцгой анхаарах шаардлагатай байгаа юм.

Тэгээд боловсролын өрсөлдөх чадварыг сайжруулна гээд байгаа нь үнэхээр боловсролын салбарт хамгийн чадварлаг, өндөр боловсролтой, ажил амьдралаа зориулъя гэсэн ийм хүмүүсийг татах эдийн засгийн орчинг бүрдүүлэхээс ажил эхлэх шаардлагатай байгаа юм. Өнөөдөр хувийн сургуулиудыг бид нар аваад үзье, өнөөдөр захирал нь ямар хэмжээний цалин хөлс авч байна, ямар хэмжээний төлбөрөөр боломжтой улсууд хүүхдээ сургаж байна гэдгийг аваад үзэх юм бол өнөөдөр ихээхэн ялгаатай болсон. Тэгэхээр ийм нөхцөлд өнөөдөр монголд боловсролын өрсөлдөх чадварыг сайжруулаад, гадна дотно зах зээл дээр өрсөлдөх чадвартай тийм үндэсний мэргэжилтэн бэлтгэе гэх юм бол багш нарын хөдөлмөрийн үнэлэмжийг өнөөдөр өндөр түвшинд авч үзэж шийдэхээс өөр аргагүй байгаа.

Өнөөдөр хамгийн ядуу улс бол үндсэндээ багш нар болж байгаа, хөдөөгийн багш нарыг аваад үз, гайгүй багш нар нь хувийн сургуулиуд руу шилжиж байна, өөр бизнес эрхлэхээр явж байна, ийм нөхцөлд бид нар сургууль дээр тийм чадварлаг багийг яаж бүрдүүлэх юм бэ, өнөөдөр сургуулийн захирлыг сонгон шалгаруулдаг аргад шилж гэж ярьж байна, үнэхээр боломжийн менежмент хийж чадахаар хүн бол сургуулийн захирлаар ажиллахгүй, өнөөгийн цалин хөлсний түвшин ийм байгаа нөхцөлд, тийм учраас миний асуух зүйл юу гэвэл ер нь энэ төрийн албан хаагчдын цалингийн сүлжээ гээд энэ нэг нэгдсэн зүйлийг бид өөрчлөе гэдэг тал руу нэлээд хэдэн жилийн өмнө яригдаж байсан. Цаашдаа багш нарын хөдөлмөрийн үнэлэмжийг дээшлүүлэх, боловсролд чадварлаг хүмүүсийг ирүүлэхийн тулд цалингийн тусгай систем зайлшгүй шаардлагатай болчихоод байгаа.

Өнөөдөр багш бэлтгэдэг сургуулиуд чинь 4,5 дугаар зэргийн юмуу, тийм зиндааны хүүхдүүд орж суралцаж байна шүү дээ, өндөр хөгжилтэй орны түвшинд хүргэдэггүй юмаа гэхэд монголд багшлахад болохоор тэр түвшинд хүргэх боломжийг бид даруй авч үзэх шаардлагатай гэдгийг хэлмээр байна, энэ талаар бодож байгаа зүйл байна уу, үгүй юу. 

Хоёрдахь асуудал нь үнэхээр 6 настай хүүхдийг хөдөөд сургах асуудал дотуур байрны хангамжтай маш холбоотой асуудал. 6 настай, 7 настай хүүхдүүдийг дотуур байраар хамруулж сургана гэх юм бол энд бол гэрийн ойролцоо нөхцөлийг бий болгох чиглэлээр томоохон өөрчлөлтийг хийхээс өөр арга байхгүй. Өнөөдрийн манай дотуур байрны нөхцөл үндсэндээ цэргийн байрнаас дор юм байгаа шүү дээ. Тийм учраас миний сонирхож байгаа зүйл бол ер нь энэ 6, 7 настай хүүхдүүдийг сургах болсонтой холбогдуулаад сургуулийн нийгмийн ажилтан гэдэг юмуу, хуучин байрны багш гэж ярьдаг байсан ийм хүмүүсийн орон тоо ямар хэмжээгээр нэмэгдэхээр төлөвлөж байгаа вэ, ирэх жилүүдэд, багш нар бол ойлгомжтой, багш нарын тоо нэмэгдэх байх, анги дүүргэлтийн хэмжээнд ч бас өөрчлөлт орох байх, яагаад гэвэл илүү бага наснаас нь сургана гэдэг маань илүү их анхаарал хандуулж, илүү цаг гаргаж хүүхдүүдтэй ажиллах шаардлагыг бий болгож байгаа. Тийм учраас магадгүй дотуур байраар хангаж энэ бага насны хүүхдүүдийг сургана гэх юм бол тэр байрны зохион байгуулагч гэдэг юмуу, тэр байрны багш гэдэг юмуу, ийм хүмүүсийн орон тоог маш ихээр нэмэгдүүлэх шаардлага магадгүй гарч ирж байж болох юм. Тэгэхээр энэ дээр ямар тооцоо байгаа юм, ялангуяа хөдөөд энэ асуудалд онцгой анхаарал тавьж байгаа байхаа.

Гуравдахь асуудал ирэх 4 жилийн Засгийн газрын мөрийн хөтөлбөрийг хэлэлцэх явцад дунд сургуулиудад байх компьютерийн танхимын стандартыг бий болгоно гэж ийм зүйл орсон, өөрөөр хэлбэл хэдэн хүүхэдтэй сургууль дээр ямар хэмжээний компьютерийн хангамж байх ёстой юм, хэдэн компьютер хэдэн хүүхдийн дунд байх ёстой юм гэдэг стандартыг тогтоогоод энийгээ аажмаар бүх сургуулиуд дээр хангах арга хэмжээг дэс дараатай авч хэрэгжүүлнэ гэсэн ийм асуудал орсон байгаа, тэгэхээр энэ стандартыг хэзээ батлах гэж байна вэ, энэ гарч байгаа юу гэсэн асуулт байна, баярлалаа.

Д.Лүндээжанцан: - АДъяа гишүүний асуултад хариулъя.

П.Цагаан: - Адъяа гишүүний асуултад хариулъя. Yнэхээр багш нарын орчинг сайжруулах шаардлагатай гэвэл шаардлагатай, ингэхийн тулд 2 асуудал байгаа юм, нэгдүгээрт багшийн хөдөлмөрийн үнэлэмжийг дээшлүүлэх, цалин хөлсийг нь нэмэгдүүлэх, тэгээд нийгмийн асуудлыг нь, тэгээд багшийн имиж гээд төрийн бус байгууллагын судалгаагаар багш нарын 30-аад хувь нь орон сууцгүй, Улаанбаатар хотод гэрийн орчинд амьдардаг гэсэн тийм судалгаа хэлж байсан. Тэгэхээр энийг мэдээж хөрөнгө мөнгөтэй уялдуулж шийдүүлэхийн төлөө байна,гэхдээ одоо ирэх оны төсөв, хэрвээ энэ онд төсвийн тодотгол хийгдвэл тэр бүгд дээр яригдана, тэгээд энэ дашрамд хэлэхэд 40000 айлын орон сууцны хөтөлбөрийн хүрээнд бид нар боловсролын, соёл, шинжлэх ухааныхны салбарынхны ажилладаг тийм хотхон байгуулъя, энэ талаар төлөвлөгөө төсөвтөө суулгаж өгөөч гэсэн хүсэлтийг яам, хотын захиргаа, бусад газарт хандаж хөөцөлдөж байгаа, гэхдээ энэ шууд шийдэгдэхэд төвөгтэй, гэхдээ энийг шийдүүлэхийн төлөө явна.

Дотуур байрны тухайд гэвэл яг бүгдээрэнг нь дотуур байрны багштай болгоно, нэмж хийнэ гэвэл хэцүү, гэхдээ одоо дотуур байраар яваад үзэхэд дотуур байрны багш гээд байгаа юм, гэхдээ дотуур байрыг нэмэгдүүлэх замаар л шийдвэрлэнэ үү гэхээс багшийг нэмэгдүүлэх талаар бид нар тооцож үзээгүй, багш нарыг тооцож үзсэн. Түүнээс гадна зарим газар гэрээ түрээсийн хэлбэрт шилжүүлье гэсэн ийм санал онол байдаг юм билээ. 2007 оны 9 сарын 1 хүртэл олон талаас нь та бүгдийн энд гаргасан саналыг харгалзан үзэж тооцоо судалгаа хийж үзье. 

Компьютерийн танхимын стандартын тухайд үнэхээр тийм заалт орсон нь үнэн, санал хураалтаар, ооогийн статистик мэдээгээр 1 сургуульд дунджаар 5-7 компьютер байгаа, арван жилийн сургуулиуд дээр, гэхдээ энэ бол хүрэлцээгүй, хоорондоо дотоод сүлжээгээр холбогдоогүй гээд олон зүйл байгаа, тэгээд би ажилд орсноос хойш 2 танхим байгуулсан, нэг нь Нийслэлийн боловсролын газарт дотоод сүлжээгээр холбогдсон компьютерийн танхим байгуулсан, тэр танхимын гол зорилго нь сургуулиудын захирал, багш нарыг эхний ээлжинд мэдээлэл харилцааны технологид бичиг үсэг тайлагдуулах, хэрэглэх чадвар, чадамжийг нэмэгдүүлэх гээд, өөр нэг танхим нь 53 дугаар сургууль дээр байгуулсан, дотоод сүлжээгээр холбож байгуулсан, интернеттэй холбосон. Ийм маягийн юм байгаа, яг стандарт гэх юм бол бас хэцүү. Компьютер, мэдээлэл холбооны технологийн яг тийм тухайн үеийн стандарт жилээр биш сараар өөрчлөгдөж байгаа учраас байнга шинэчлэгдэж байх шаардлагатай гэсэн ийм ойлголттой байгаа.

Д.Лүндээжанцан: - Эрдэнэсүрэн гишүүн асуултаа асууя.

Б.Эрдэнэсүрэн: - Саяхан Байнгын хорооны хуралдаанаар Цагаан сайдын мэдээллийг сонсож, бид нар нэлээд дэлгэрэнгүй, 15 аймгийн удирдлагууд оролцож ярилцсан учраас нэг их асуулт асуухгүй гэж бодож байсан юм, тэгээд мэдээллийн явцад 2 зүйлийг тодруулмаар санагдлаа. 

Нэгдүгээрт 12 жилийн тогтолцоонд шилжих хугацааны тухай асуудал дээр их болгоомжтой хандахгүй бол болохгүй байгаа юм, энд зүгээр бүх сонсвол харамсалтай юм, энэ хугацааны тухай асуудал руу анхаарал хандчихлаа. Энэ дээр би тодруулах гээд байна л даа, мэдээлэл дээр болохоор 2009 оноос гээд Цагаан сайд 2007 оноос шилжинэ гэж, гэтэл энийг өмнөх Засгийн газар авч хэлэлцсэн юм. Стандартыг 12 жилээр боловсруулаад Засгийн газрын хуралдааны тэмдэглэл байгаа, тэрэнд 2009-2010 оноос шилжүүлнэ гээд заасан,энэ ямар үндэстэй байна гэхээр нэгдүгээрт энэ 2009 оноос 478.0 мянга нь дунджаар 470 мянга болж байгаа, тэрнээс өмнөх жилүүдэд жилийн дундаж тоо 520 мянга байгаад байхгүй юу, тэгэхээр дундаж тоо нь 50.0 мянгаар нэмэгдэж байгаа, нэмэгдэл ачаалал нь багасч ирсэн, ер нь цаашдаа монголын боловсрол, сургуульд суралцагсдын тоо багасна, багасах ийм хандлагатай байгаа, төрөлттэй холбогдоод, тэгэхээр тэр үеийг авсан байгаа. Гэтэл та нар 1500 багш бэлтгэнэ, 33.0 тэрбум төгрөгийн байшин барина гээд. Гэтэл дараа нь тоо хорогдоод ирэхэд тэр их олон багшийн асуудал, заавал ингэж ийм их ачаалал гаргаж чадах уу, үгүй юу, энэ бүгдийг бодсон хэрэг ээ. Тэрнээс ерөөсөө 6 настай хүүхэд илүү ой тогтоомжтой гэдэг нь монголд ч батлагдсан, дэлхий дахины хэмжээнд батлагдсан, бид 12 жилд шилжихийн төлөө, 6 наснаас шилжүүлэхийн төлөө байгаа.

Гэтэл одоо бас нөгөө нэг шалтгаан бол хөдөө орон нутгийн малчид 6 настай битгий хэл 7 настай хүүхдийг дотуур байранд өгөх тухай асуудал үнэхээр хүнд байгаа. Тэгэхээр эх эцэгт нь түрүүн Цагаан сайд хэлж байна, тэр чинь бүтэхгүй шүү дээ, хөдөө гэрт нь суурилсан сургууль гэж, уулын мухарт айлууд чинь нэг нэгээрээ байгаа, ямар юмных нь эцэг эхэд тулгуурласан сургууль байх вэ, тэгээд их хүндрэл гарна шүү дээ, энэ дээр та нөхөд маань яагаад ингэж заавал 7 он гэж зүтгээд байгаа юм бэ?  Наадахы чинь маш их бодож болгоож, нэлээд судалж байж хийсэн ийм тоо. Бид нар чинь энэ их олон хөрөнгө оруулалтыг нэмэгдүүлэх энэ бүх асуудлыг шийдэж чадахгүй, ер нь энэ одоо ингэж мэдээлэл хийснээр шийдэгдэх асуудал биш байхаа гэж, энийг тодруулъя гэж бодож байна.

Хоёрдугаарт манай гишүүдийг шинэ стандартын талаар мэдээлэл өгөх асуудлыг та нөхөд маань хийхгүй бол муу мэдээлэлтэй байдаг юм байна. Маш их, одоо тэр Гүндалай гишүүний ярьж байгаа, бусад гишүүдийн ярьж байгааг харахад одоо бараг юу ч байхгүй юм шиг, монголын 200 эрдэмтэн 2 жил ажиллаж, монголын боловсролын шинэ стандартыг боловсруулсан шүү дээ, 21 стандарт 200 хэвлэлийн хуудас том ном байгаа, тэгээд стандарт тус бүрээр кино гаргасан, аргачлал, заавар гаргасан, одоо цааш нь залгуулаад хийх маш олон ажил байгаа. Энэ тухай мэдээллийг бичиж өгч болох уу, та нөхөд дэлгэрэнгүй тайлбар хийгээд энэ тухай мэдээллийг гишүүдэд өгөхгүй бол, наад боловсрол, та бидний ажлыг ерөөсөө ингээд огт юу ч хийгдэхгүй байж байгаад хялбарчилж ойлгох ойлголт энэ гишүүдийн асуугаад байгаа асуултаас харагдаж байна.

Гуравдугаар асуулт та нөхөд энэ стандартаа хэрэгжүүлэх асуудал руу дутуу анхаараад байгаа юм биш үү, энэ шинэ стандартыг хэрэгжүүлнэ гэдэг чинь сургалтын агуулгыг өөрчилнө гэсэн үг, сургах аргыг өөрчилнө гэсэн үг. Сурах бичгийг өөрчилнө гэсэн үг, үнэлгээг өөрчилнө гэсэн үг, энэ 4 цогц асуудлыг шийдэхгүйгээр энэ асуудал шийдэгдэхгүй. Одоо наад асуудлаас чинь нэг нь ч шийдэгдээгүй байгаа, сургалтын агуулгыг өөрчлөх асуудал дээр сургалтын төлбөр хийгдээгүй байж байна, 130 сурах бичиг хийгдэх ёстой, бага ангийн 3-хан сурах бичгийн анхны вариант хэвлэгдэж гарч байх шиг байна. Yнэлнэ гэхээр энэ стандарт чинь цогц чадамжийг төлөвшүүлэх ийм зарчим дээр тулгуурлаж боловсрогдсон шинэ стандарт, өөрөөр хэлбэл одоо мэдлэгийг үнэлэх биш, мэдээллийг үнэлэх биш, чадамжийг үнэлдэг шинэ аргад орох ёстой, энэ асуудал ерөөсөө хийгдээгүй, багш нарын заах аргыг өөрчлөх, шинэ арга барилаар хандах энэ асуудал огт шийдэгдээгүй. 

Лабораторийн баазын асуудал үнэхээр амьдрал хэрэглээтэй холбоно гэдэг чинь маш олон асуудал байж байгаа, энэ асуудал огт шийдэгдээгүй байгаад байдаг, энэ асуудал руугаа орж, энэ асуудлыг нэлээд дэлгэрүүлж ярихгүй бол наад асуудал чинь 2 жилд тийм амархан шийдэгдэх асуудал бишээ. Тэгэхээр ирэх жил шилжинэ гэж байна, шилжих бэлтгэл ерөөсөө яагаа ч үгүй байгаа, шинэ 11 жилд бэлтгэх даже. Тэгэхгүй бол бид нар чинь 12 жилд шууд шилжээд явна гэж байна, түрүүн Засгийн газрын юун дээр Алтанхуяг сайд хэлж байсан, бараг л 5, 7 настай хүүхдийг нэмж шилжүүлснээс болоод Засгийн газар хүнд байдалд орж байна гэж, тэгэхээр чинь Засгийн газар чинь хүлээж авах уу, үгүй юу гэдэг ийм олон асуудал байгааг та нөхөд минь тооцож байна уу? Тэгэхээр нэг асуудал руу голлож анхаараад нөгөө асуудлаа жаахан орхиод байгаа юм биш биз гэж бодогдож байна, тэгээд энд товч тайлбар авъя.

Д.Лүндээжанцан: - Эрдэнэсүрэн гишүүний асуултад хариулъя.

П.Цагаан: - Эрдэнэсүрэн даргын хэлдэг үнэн, 2004 оны 5 сард байсан байхаа Засгийн газрын хуралдаанаар хэлэлцээд тэмдэглэлд 2009-2010 онд шилжих тухай тэмдэглэгдсэн нь үнэн,гэхдээ бас ажил аваад хүмүүстэй уулзаад тооцоо хийлгэж үзсэн, тэгээд энэ онд 7 настайгаас шилжинэ гэхэд бүгд шилжихгүй байгаа л даа, 2007-2008 оны хичээлийн жилээс шилжээд эхлэхэд нэмэлт ачаалал багатайгаар, байр савны талаас нь тооцож үзэхэд тийм байгаа юм. Тэгээд энийг мэдээж шууд өнөөдөр шийдэхгүй нь тодорхой. Тэгээд та хэлж байна 30 хэдэн тэрбум төгрөгөөр баригдах байшин барилга сав яах вэ гээд, энэ нь бас 2 талтай байгаа юм л даа, нэгдүгээрт үнэхээр өнөөдрийн шаардлагатай байгаа байр сав, чадамж орчныг бий болгохоос гадна сүүлд суралцагчдын тоо нэг их айхтар огцом буурахгүй л дээ, буурсан ч гэсэн ээлжийн тоо цөөрөх, багш нарын ажиллах нөхцөл сайжрах гээд бас нэг тийм сөрөг зүйл гараад байхгүй байхаа гэсэн ийм бодолтой байгаа.

Шинэ стандартуудын талаар мэдээлэл бичиж УИХ-ын гишүүдэд тараая, энэ талаар үнэхээр 130 гаруй сурах бичиг хийлгэх ёстой, тэгээд өнгөрсөн 3 сарын дотор үнэхээр энэ бүгдийг хэрэгжүүлэх талаар хийх ямарч физический боломж хязгаарлагдмал байсан гэдэгтэй таныг санал нийлэх байх гэж бодож байна, гэхдээ энэ стандартыг хэрэгжүүлэх ажилд анхаарна, анхаарч байгаа. Сая Байнгын хорооны хурал дээр ч гэсэн яригдсан, тэгэхээр энийг манай удирдах бараг ихэнх боловсролтой холбоотой хүмүүс энд сууж байна, энэ рүү анхаарч ажиллана гэж хэлмээр байна.

Б.Эрдэнэсүрэн: - Тэгэхээр энэ шилжих юу чинь хийгээд үзэхээр алгасах гээд байдаг юм, өөрөөр хэлбэл 11 жилийн тогтолцоонд шилжүүлэхэд 1 жил алгасаад нэг жил Монгол улс төгсөлтгүй болчих гээд байдаг, 12 жилд шилжихэд яах гэж байна, энэ төгсөлтийн графикийг юу гэж үзэж байгаа юм бэ? Өмнөх графикаар ерөөсөө 2005-2006 оны хичээлийн жилд бүгдий нь шилжүүлээд, бүгдий нь 11 биш, 10 жил сургаж 11 жилийн объём эзэмшүүлье гэсэн юм хийсэн байгаа шүү дээ, одоо 12 жилийг та нар 12 жил сургах гээд байна уу, 12 жилийн турш шилжүүлэх гээд байна уу, наадахь чинь сайн бодох юм бол 2 жил Монгол улс сургууль төгсөлтгүй болчихдог юм, тэгээд 2 жил сургууль төгсөхгүй бол дээд боловсрол, энэ боловсролын байгууллагууд маань яах вэ, тэр нарийн юмныг хэр зэрэг тооцсон юм болоо?

П.Цагаан: - Тэгэхээр стандартын талаар би тодруулж хэлье. Тэр стандартад дутуу анхаарч байгаа гэдэг дээр наанатай, цаанатай хандмаар байгаа юм, стандартууд урьд нь боловсруулагдаж хийгдэж байсан, тэгээд туршилт дээрээ тулгуурлаад нэмэлт өөрчлөлт оруулаад тэгээд тэр 21 стандартуудыг энэ 2004 оны 12 сарын 20-доор батлуулсан, батлагдсанаас хойш 20-иод хонож байгаа, энэ хугацаанд тэр бүгдийн дагалдах олон зүйлийг хийхэд цаг хугацааны хувьд үнэхээр боломж бага байсан, тэгэхээр энд үнэхээр анхаарна гэдгээ хэлээд. Яг төгсөлтгүй жил гэж байхгүй ээ, мэдээж энд чинь шилжилтийн шинжтэй арга хэмжээнүүд хийгдэнэ, арван жил тэг бүлэгтэй байна, 11 жил, дараа нь 12 жил, тэр жилүүддээ Цанжид сайд хэлсэн, одоо жишээ нь стандарт, сурах бичиг хийхдээ анги гэхгүйгээр шат шатаар нь заавал анги гэхгүйгээр тийм стандарт, сурах бичгүүдээ бичүүлж, хэвлүүлэх нь заавал ангид зориулсан биш, энэ 10, 11, 12 жилүүдийн аль аль холбогдох ангиудад нь үзээд явахаар ийм байдлаар бичиж хэвлүүлэх нь зүйтэй юм гэсэн зөвлөгөө өгснийг бид нар ярилцаад үнэтэй санал юм байна гэж үзээд явж байгаа, мэдээж зохицуулалт гарна, гэхдээ үнэхээр төгсөлтгүй жил гэж байхгүй.

Д.Лүндээжанцан: - Саираан гишүүн асуултаа асууя.

К.Саираан: - Баярлалаа, Боловсролын яамныханд нэгдүгээрт баяр хүргэе, ямарч байсан юм хийх гээд хичээж байгаа, өөрчлөлт хийх гээд, боловсролын салбарыг олон улсын жишигт хүргэх гээд явж байгаа хамт олон гэж би хувьдаа ойлгодог юм, өмнө нь ч гэсэн тийм байсан, одоо ч гэсэн. Гишүүд маш олон сонирхолтой асуулт тавилаа, дээр нь санал авахууштай олон зүйл хэлсэн. Би товчхон хэлье, нэгдүгээрт багш нарын давтан сургалт, ялангуяа хөдөө аймгуудад их хоцрогдож байна, би дотоод нөөц бололцоог шавхан ажиллах бололцоо бий гэж бодож байна, зохион байгуулалт, менежментийн асуудал дутагдаж байна гэж бодож байна.

Давтан сургалтын асуудал дээр маш их анхаармаар байна. Манай хөрс зэргэлдээ орнуудын хил залгаа нутгуудад өмнө нь бие биентэйгээ харилцан ажилладаг байсан. Баян-өлгий аймаг гэхэд Оросын хил залгаа нутаг Казахстаны багш нартай холбоотой ажилладаг байсан. Ийм бололцоо дахиж гаргаж ирэх боломж бий шүү дээ, нэг талаас. Казах сургуулийг сурах бичгээр хангах асуудал сүүлийн үед зарим талаар дутагдалтай байна гэсэн зүйл сонсогддог юм. Энд төсвийн мөнгө хүрэлцэхгүй бол тусгайлан фонд зохион байгуулах боломж бий гэж үзэж байгаа. Энэ талаар Боловсролын яамтай хамтран ажилламаар байна, та бүхэнтэй. 

Санал тавьж шаардахаас гадна дэмжлэг хэрэгтэй байна гэж ойлгож байна, нэг онцгойлон хэлэх асуудал бол манай аймгийн хэдэн суман дээр казах монгол хүүхдүүд хамтдаа нэг сургуульд суралцаад, тэрнээс болж бэрхшээл гарах тохиолдол гардаг юм байна. Тухайлбал хүүхдийн анги дүүргэлт тоонд хүрдэггүй, нэг ангид 15, 16, 20 хүрэхгүй монгол хүүхдүүд, эсвэл 20 хүрэхгүй казах хүүхдүүд, тэгээд тэд нар бие биентэйгээ хольж сураад заримдаа анги алгасдаг, энэ асуудлыг олон сургуульд давхцсан зүйл биш, ганц тохиолдлын, ганц нэг суманд тийм асуудал байгаа, энийг заавал анги дүүргэлт гэж шахахгүйгээр тэр байгаагаар нь шийдэх бололцоо байдаг уу,цаашдаа, тэнд зориулсан илүү их тийм төсөв гардаггүй юм байна, тэрийг зохицуулаад өгөх бололцоо байдаг болов уу гэж хүсч байна.

4, 5 жилийн өмнө Исламын хөгжлийн банкнаас мэргэжилтнүүд ирээд Баян-өлгийд сургууль барьж өгөх асуудлаар санал солилцож байсан, тухайлбал саяын та бүхэн төсөвлөсөн зүйл дотор Баян-өлгийд 1 сургууль барихаар төлөвлөсөн байна лээ, энийг улсын төсвөөс ойрын үед юм баригдвал сайн байна, харин тэрнээс гадна гадны тусламжаар тийм юм барих бололцоо бий гэдгийг хэлмээр байна, энэ талаар та бүхэнтэй эргэж харилцан ажилламаар байна. Судалгааны төслийн чанартай зүйлүүд их хэрэгтэй байна. Тэгвэл гар сунгаж бидэнд туслах гэж байгаа олон улсын байгууллагуудаас шашин соёлоос илүү боловсролын салбарт хөрөнгө оруулалтаа анхаарч ажиллах хэрэгтэй байна гэж би хувьдаа боддог, энэ талаар та бүхэнтэй санал солилцоод хамтран ажиллахад бэлэн байна гэж хэлмээр байна.

Д.Лүндээжанцан: - Саираан гишүүний асуултад ажлын хэсгээс хариулъя.

П.Цагаан: - Багш нарын давтан сургалтын талаар урьд нь сайн муу гэж би юм яримааргүй байна, энэ дээр онцгой анхаарна, ганц жишээ хэлэхэд өнгөрсөн оны сүүлчээр манай яаман дээр сүлжээнд холбогдоод, өнгөрсөн  долоо хоногт Байнгын хорооны хуралдаан болсон, тэр зайны сургалтын төвийг ашиглаад 15 аймгийн боловсрол сургалтын төв болгон дээр 15-25 багшийг байлгаад нэгэн зэрэг сургалт явуулах техникийн таатай орчин бүрдсэн, тэгээд энэ сүлжээг ашиглаад ирэх жил 600 цагийн сургалт явуулъя гэж гэрээ хэлэлцээр хийгдэж байгаа, энэ жилд нийт багш нарын 50-60 хувийг давтан сургалтад хамруулах зайны болоод төвлөрсөн сургалтад хамруулах нөхцөл бүрдэж байгаа, энийг үнэхээр онцгой анхаарч байгаа.

Хөрш оронтой хамтран ажиллахыг мэдээж дэмжинэ, тэгээд яагаад тасалдсаныг сайн мэдэхгүй байна. Анги дүүргэлтийн асуудлыг одоохондоо хувьсах зардлыг нь арай түлхүү өгөх маягаар Баян-өлгий аймагт тэгж ирсэн юм байна, үнэхээр энэ анги дүүргэлт дээр арай өөрөөр хандах шаардлагатай байж магадгүй, энийг судалж шийдвэрлэх нь зүйтэй байх гэсэн бодолтой байна.

Исламын хөгжлийн сан, бусад гадаадын олон улсын байгууллага, сангууд үнэхээр манай яамтай болоод бусад шугамаар боловсролын салбарт хөрөнгө оруулалт оруулах юм бол тал бүрээр дэмжиж хамтран ажиллана, тэгээд манай яамтай хамтарч ажиллая гэсэн санаачилга гаргаж байгаад талархаж байна. Би тохиолдлоор л доо, ажил авснаас хойш казах хэлний сурах бичиг, хангамж муу байгааг гэдгийг анхаараад казах хэл, мөн математикийн сурах бичгийг хэвлүүлж хүргүүлсэн шүү, 11, 12 сард, энэ жижигхэн ажил, гэхдээ анхаарч байгаа.

Д.Лүндээжанцан: - Авдай гишүүн асуултаа асууя.

Ч.Авдай: - Улсууд ерөнхийдөө асуулт асуугаад дуусч байх шиг байна. Байнгын хорооны хурал боловсролын яаманд болох үед бид нар асууж харилцаж мэдэж байсан юм, тодруулах маягтайгаар, нэгэнт радиогоор дамжиж байгаа учраас би асууя гэж бодож байна. 6-7 настай хүүхэд элсэх нь, энэнтэй холбоотойгоор англи хэл, компьютер, монгол бичгийн хичээлийг хэддүгээр ангиас үзэхээр төлөвлөж байгаа юм бэ, ингээд үзэхээр багш их дутагдах уу, дутуу багшаа яаж бэлтгэх вэ гэсэн асуулт байна.

Хоёрдугаарт монгол эх орноо судлах, монголын түүх, зан заншил, соёлоо судлах, орон нутгаа судлах, энэнтэй холбоотойгоор ямар хичээл оруулах вэ? Түүх гээд байдаг байх л даа, тэгэхээр Сингапурт бид нар явж байхад ерөөсөө сургуулийн нэгдүгээр ангиас авахуулаад их сургууль төгстөл Сингапур судлал гээд хичээл ордог юм билээ, тэрийг яагаад бид эх орноо судлахтай холбоотойгоор хичээл ном оруулбал монгол хүн чинь монгол газар дээрээ монгол зан заншилтайгаа, монгол соёлтойгоо, монголынхоо түүхийг мэддэг ийм болох юм биш үү, асуулт юмуу, санал юмуу.

Хоёрдугаарт хөгжилтэй орнууд Оросын холбоот улсад 1 дүгээр ангиас 12 дугаар ангийг төгстөл технологи гэсэн цуврал хичээл орж байна. Энэний яахав оросууд үндсэндээ 92 оноос эхэлсэн, тэрнээс өмнө 89 онд Англи парламентаараа хэлэлцээд англид технологи хоцрогдож байна гээд, ийм нэрийн дор хичээл ордог, би өнгөрсөн жил Эрхүүд явж байхдаа Бэгзэд хэрэг болох болов уу гээд бүх хичээлүүдийн номыг өөрөө мөнгөөрөө худалдаж аваад энийг чи монголын нөхцөлтэй уялдуулаад энийг цаашаа үзэх арга байна уу гээд өгсөн, тэр чимээ алга шиг байна. Тэгэхээр ийм юман дээр асуулт асууя, хичээл судлах бодлого байна уу, үгүй юу манайхан чинь байдаг л бололтой юм шиг байгаа юм, би ийм 3 асуулт маягтай юм тавъя гэж бодож байна.

Д.Лүндээжанцан: - Авдай гишүүний асуултад хариулъя.

П.Цагаан: - Авдай гишүүний сонирхолтой асуултад хариулъя. Эхлээд монгол хэлийг үзнэ, дараа нь гадаад хэл, түүний дотор англи хэл, тэгээд компьютер гээд ийм дараалалтай болно, энэ дээр дутагдалтай багш гэдэг дотор энэ тооцоонууд бас шингээд явж байгаа, гэхдээ англи хэлний тухайд бас гадаадын сайн дурынхныг нэмэгдүүлэх замаар шийдье гээд хасч тооцсон зүйл байгаа. Компьютерийн тухайд бүх сургуулиуд компьютертэй болох тухай зүйл байгаа.

Энэ дашрамд хэлэхэд хөдөөгийн сургуулиудад мэдээлэл холбооны технологийг нэвтрүүлэх асуудлаар Азийн хөгжлийн банктай хамтраад Говь-алтай, Баянхонгор 2 аймагт төсөл хэрэгжүүлж байгаа, цаашдаа өргөжүүлэх ийм ажил төлөвлөгдөөд явж байгаа.

Монголын түүх, соёл урлаг, орон нутаг судлахтай холбоотой асуудлыг би түрүүн нэг хариулт дотор хэлсэн, энэ хичээлийн хөтөлбөр дотор мөнгий нь төлөвлөөд орон нутгийн шинжтэй, орон нутгийн агуулгатай хичээл заадаг тийм цаг гаргаж өгье, энд үнэхээр нутаг орондоо алдартай, жишээ нь хилийн сум байлаа гэхэд үнэхээр хил дээр алба хаасан дайчин, баатарлаг, эх оронч хүнтэй уулзалт хийдэг, үнэхээр сайн малчин байвал малчинтай, мужаан байвал мужаан, багш бол багш, эмчтэй, эсвэл мундаг газар тариаланчдаар хичээл заалгадаг юмуу, ийм орон нутагт эрхий нь өгөөд, мөнгий нь өгөөд ийм хичээл заалгадаг байх юм бол тэр ахмад үе, залуу, дунд үе, эцэг эх, тэр орон нутгийн бүлээн дулаан уур амьсгал, бие биенээ хүндэтгэдэг соёл, эх орноо, орон нутгаа хайрладаг, мэддэг ийм зүйл хийе гэсэн бодолтой байгаа.

Сингапур судлал гэдэг дээр төслөөр тийм хичээл үздэг гэж ойлгож байгаа. Соёлын тухайд гэвэл үнэхээр даяаршиж байгаа өнөөгийн нөхцөлд монголчуудын бусад орны иргэдээс ялгарах түгээмэл мэдлэг, мэргэжлээс гадна үнэхээр монголын соёл, зан заншилтай холбоотой зүйл байгаа, энэ талаар манай яам их онцгой анхаарч байгаа гэдгийг хэлмээр байна, энэ талаар ерөнхийлөгчийн гаргасан 3 зарлиг байдаг. Тэр бүгдийг нуршихгүйгээр би жишээ хэлэхэд 2006 онд монголын тулгар төр байгуулагдсаны 800 жилийн ой болно, 8 сарын эхээр тэмдэглэнэ гэсэн урьдчилсан тооцоо байгаа, энийг угтаад зөвхөн ерөнхий боловсролын сургуулиудад ямар чиглэлээр тушаал явуулаад байгаа вэ гэхээр ямарч байсан мянган морин хуурчтай, мянган уртын дуучтай больё гэсэн ийм сургалтад оруулах чиглэлээр ажиллаад явж байгаа.

Технологийн асуудал үнэхээр чухал, энийг саяын өнгөрсөн оны сүүлчээр батлагдсан стандарт бүгдээрэнд нь сууж өгсөн байгаа, тийм учраас стандартуудын талаар мэдээлэл өгөх тухай Эрдэнэсүрэн даргын хэлсэн санал чухал гэдэг нь дахин харагдаж байна.

Д.Лүндээжанцан: - Бадамжунай гишүүн асуултаа асууя.

Т.Бадамжунай: - Баярлалаа, би товчхон, 4 хүсэлт тавьж, энийгээ нэгдсэн нэг асуулт болгоё гэж бодож байна. Нэгдүгээрт 1 дүгээр сарын 3-нд 1/05 гэсэн албан тоотыг Сонгинохайрхан дүүргийн Засаг даргаас сайдын нэр дээр явуулсан байгаа, мөн Сангийн яамны сайдад явуулсан байгаа, энэ нь гол нь өнгөрсөн жилийн төсвөөс дутагдсан 417 сая төгрөгийн тухай асуудал байгаа. Тодотголоор үүнээс 153 сая төгрөгийг шийдсэн байгаа, үлдэж байгаа 317 сая төгрөг шийдэгдээгүй байгаагаас учирч өнөөдөр сургуулиуд хэрэглэгчдийнхээ өмнө хүлээсэн гэрээг ханган биелүүлэхгүй, төлбөр тооцоо хийхгүй байна гэсэн нэрийдлээр их хүндрэлтэй байгаа тухай дурдаад энийг шийдвэрлэж өгөөч гэсэн хүсэлт тавьсан байгаа. Тэгэхээр энийг одоо 2 дугаар хагасын хичээл эхлэхийн наана нэг тийш нь болгож  өгөөч гэсэн нэг ийм хүсэлт байна, нэгдүгээр хүсэлт, энэ яах аргагүй зайлшгүй асуудал байгаа, товчхондоо.

Хоёрдугаар хүсэлт нь мөдхөн багш нарын баяр болох гэж байна, миний тойрог дээр байдаг гурван арван жилийн сургууль бий, 9, 65, 42 дугаар сургууль, Монгол улсын хамгийн олон хүүхэдтэй, нэг сандал дээр 2.7 гэсэн тоотой биш, нэг сандал дээр 3 хүүхэд сууж байгаа, захын амьжиргааны түвшин доогуур, мэдээж Боловсролын яамны коллеги Монгол улсад хамгийн хүндрэлтэй сургууль аль нь бол гэж олж харсан байх гэж бодож байна. Тэр жагсаалтад энэ 3 сургууль байгаа байх гэж бодож байна. Энэ 3 сургуультай холбогдож бас сэтгэл гаргаж ажиллаж байгаа 8 багшийн шагналын асуудал тавигдсан байгаа, энийг багш нарын баярын наана шийдэж өгөөч гэж, хоёрдахь хүсэлт нь энэ.

Гуравдахь хүсэлт нь 42, 65, 9 дүгээр сургууль дээр яамны сайд дарга нар, коллегийнхон хоёрдугаар хагаст нэг өдөр ажиллаж өгөөч гэж хүсэлт тавьж байна, нэг өдөр ажиллаж арван мянган хүүхдийн төлөө дотор нь нэг өдөр зарцуулахад харамсахгүй байх гэж бодож байна. Бид бэлтгэл юмы нь хангая, үнэхээр юу шаардлагатай байна, юу дутагдаж байна, шийдчих боломжий нь бид нар хаагуур нь бид нар цаг алдаад байгаа юм байна гэдгийг олж харахад бодитой хэрэг болох байхаа гэж бодож байна. Тийм учраас нэг өдөр ажиллаж өгөөч гэсэн хүсэлт байна.

Дөрөвдүгээр хүсэлт маань ийм хүндрэлтэй учраас бас анхааралд байдаг учраас нэгдүгээр хороон дээр нь өнгөрсөн жил зураг төсөв нь хийгдэж улаан шугам тавигдсан нэг арван жилийн сургууль, нэг цэцэрлэгийн барилгын ажлыг эрчимжүүлээч, ирэх жилийн хичээлийн жил гэхэд ашиглалтад оруулах хэмжээнд нь анхаарал тавьж өгөөч гэсэн ийм 4 хүсэлтийг тавьж байна, баярлалаа.

Д.Лүндээжанцан: - Цагаан сайд хариулах уу, хүсэлт юм байна. 

П.Цагаан: - Бадамжунай гишүүний тавьсан хүсэлтүүдийг бид анхааралтай сонсож, тэмдэглэж авлаа. Тэгээд ажил төрлийн шугамаар шийдье гэсэн ийм саналтай байна, хүсэлт учраас.

Д.Лүндээжанцан: - Мэдээлэлтэй холбогдуулан асуух асуулт дууслаа. Ерөнхий боловсролын сургуульд 7 настай хүүхдийг элсүүлэн сургаж байгаа болон 12 жилийн сургалтын тогтолцоонд шилжих боломжийн тухай сэдвээр хийсэн Боловсрол, соёл шинжлэх ухааны сайдын мэдээллийг сонслоо, Боловсрол соёл шинжлэх ухааны сайд болон танай яамны удирдлагад талархлаа илэрхийлье, ажлын амжилт хүсч байна.

Мэдээлэл 17 цаг 16 минутанд дуусав.

Хоёр.Эцсийн найруулга

Д.Лүндээжанцан: - Гишүүдэд хэлэхэд хэдэн редакци сонсгоё. 

УИХ-аас баталсан хууль тогтоолын эцсийн найруулгыг сонсгоё, эцсийн найруулгыг тараасан байгаа. 

-Захиргааны хэрэг хянан шийдвэрлэх тухай хуульд өөрчлөлт оруулах тухай хуулийн эцсийн найруулгатай холбогдуулан саналтай УИХ-ын гишүүн байна уу, алга байна. Ийм учраас эцсийн найруулгыг сонслоо. /17 цаг 18 минутанд эцсийн найруулга сонсов/.

-Тайлангийн мөрөөр авах арга хэмжээний тухай УИХ-ын тогтоолын эцсийн найруулгатай холбогдуулан саналтай УИХ-ын гишүүн байна уу? Алга байна. Тайлангийн мөрөөр авах арга хэмжээний тухай, Байгаль орчны талаар авах зарим арга хэмжээний тухай гэсэн тогтоол байна, санал байхгүй бол тогтоолын эцсийн найруулгыг сонслоо /17 цаг 18 минутанд эцсийн найруулга сонсов/.

-Нийгмийн халамжийн тухай хуульд өөрчлөлт оруулах тухай хуулийн эцсийн найруулгатай холбогдуулан саналтай УИХ-ын гишүүн байна уу? Ламбаа гишүүн байна, Ламбаа гишүүнд микрофон өгье.

С.Ламбаа: - УИХ-ын дарга дэгийн дагуу Нийгмийн бодлогын байнгын хороо дэмжээгүй учраас уг саналыг дэмжихгүй гэсэн томъёоллоор санал хураалтыг явуулъя гэсэн байгаа, тэгээд дэмжээгүй учраас дэмжихгүй гэсэн томъёоллоор хураахад зөвшөөрсөн 27, татгалзсан 29 гарсан, миний ойлгож байгаагаар Засгийн газрын төсөл нь босоо үлдсэн байна гэж ойлгож байгаа. Тэгэхээр энэ эцсийн найруулга байж болох уу?

Д.Лүндээжанцан: - Тэгэхээр энэ дээр зөвхөн хүний ойлгоц бол юу байна, Тамгын газрынхан байвал сайн байна, Тамгын газар энийг хариулах ёстой, Раднаа гишүүн яръя.

Ч.Раднаа: - Бичлэгий нь үзэхээр одоогийн бичсэн хууль нь яг зөв болчихоод байна, яг одоо Байнгын хороо дэмжээгүй, тийм учраас дэмжихгүй гэдгээр санал хураалгасан, Байнгын хорооны саналаар, гэтэл 27 хүн түүний нь дэмжээд, 29 нь дэмжээгүй болохоор Байнгын хорооны санал чинь унаж байгаа шүү дээ, хэрэв Ламбаа гишүүнийхээр явбал урьд баталсан хуулиуд, урьд 4 жилд, саяын 5, 6 сар баталсан хуулиуд чинь бүгд эргэчихнэ, тэгнэ, гэхдээ яахав энэ Тамгын газрын хууль мэддэг улсууд хэл дээ. Ер нь тийм шүү дээ, дэмжээгүй юмы чинь дэмжихгүй гэдгээр зөв шүү дээ, Байнгын хорооны саналаа дэмжүүлэх гэж тэр хүн чинь.

С.Ламбаа: - Дэмжээгүй гэдгийг дэмжсэн нь их байгаа шүү дээ.

Ч.Раднаа: - Yгүй, дэмжихгүй гэдгий чинь дэмжсэн хүн чинь цөөхөн болчихоод байгаа, тэгэхээр дэмжихгүй санал нь босоогоороо явж байгаа, 29 нь.

Д.Лүндээжанцан: - Сүхбаатар гишүүн саналаа хэлье.

Ц.Сүхбаатар: - Их Хурал ном журмынхаа дагуу хуулиа зүйл зүйлээр нь бүхэлд нь батлаад явсан ийм асуудал шүү дээ, зарчмын зөрүүтэй санал гэдэг нь хүүхдийн мөнгөн тэтгэмж гэснийг олон хүүхдийн гээд өөрчлөөд зарчмын санал гарсан, энэ нь цөөнх болсон, энэ цөөнх болсон санал гэдэг маань үндсэндээ Байнгын хороо дэмжээгүй гэсэн үг шүү дээ, тэгээд Байнгын хороо дэмжсэн саналыг дэмжсэн гэдэг томъёоллоор санал хураалгая, Байнгын хороо дэмжээгүй байхад дэмжээгүй гэдэг томъёолол хэлж санал хураалгадаг шүү дээ. Ийм ном журмынхаа дагуу явсан юмыг 2 дэмжээгүй, 3 дахь дэмжээгүй болгох гэж байгаа юм шиг өөр байдлаар яриад байдаг нь сонин байгаад байгаа юм.

Тэгээд Ламбаа гишүүн энд яахаараа ийм тайлбар хийж байдаг юм. Нөгөө талаар тэгвэл та нар бүх Их Хурлын хуулиар процесс дотор батлагдсан хуулиуд байна, бүх протоколы нь гаргаж хавсаргаж бай, ном журмынхаа дагуу явж батлагдсан хуулийг ямар хуулийн заалтыг цөөнх болоод зөвшөөрөгдсөн саналыг протоколы нь авчирч энд танилцуулдаг юм. Миний саналаар бол Тамгын газрынхан дээгүүр Их Хурлын дарга байсан нэлээд туршлагатай хүн Гончигдорж гуай, намын дарга байсан, Парламентын олон удаагийн гишүүн байсан Энхсайхан гуай 2 гүйж явна гэнэ лээ, тэр тамга тэмдгээ энд тэнд байна гэж гүйдэг юм байгаа биз, хурлын протокол үзье, тэмдэглэе гээд, тэгээд энийг бичээд тараа, санал хураалгана гэж яриа үүсгэсэн байна лээ.

Энэ мэтээр хуулийн дотоод бүтэц рүү, техникийн асуудал руу орж, тэгээд процедур зөрчиж ийм редакцийн араас, хойноос нь бичиг тарааж, тэр нь буруу юм шиг, дахиж санал хураалгах юм шиг ойлголтоор ингэж явж болохгүй, тийм учраас энэ нэгэнт батлагдаад өнгөрсөн, редакци нь ном журмынхаа дагуу орж ирж байгаа асуудал учраас энийг маргаангүй асуудал гэж ойлгож байна.

С.Ламбаа: - Дэмжээгүй саналыг дэмжиж байгаагаар хураалгах байтал дэмжээгүй саналыг дэмжихгүй гэж хураадаггүй. Байнгын хорооны саналыг дэмжиж хураалгах ёстой шүү дээ. Дэмжээгүй саналыг дэмжиж хураалгадаг болохоос дэмжээгүй саналыг дэмжихгүй гэж хэзээ хураалгаж байсан юм бэ? Тэгвэл Байнгын хорооны саналын эсрэг хураалгасан болж таарч байна шүү дээ.

Д.Лүндээжанцан: - Энд редакцийн тэмдэглэлийг яаж яаж санал хураагдсан бэ гэдгийг цөмий нь тараасан байна. Байнгын хорооноос гаргасан зарчмын зөрүүтэй саналаар санал бүрээр нь уншиж санал хураалтыг явуулна гэсэн байна. Бүр ингэж бичсэн байна, төслийн “хүүхдийн мөнгөн тэтгэмж” гэснийг “олон хүүхэдтэй” тэтгэмж гэж өөрчлөх саналыг УИХ-ын гишүүн Ц.Сүхбаатар, Д.Туяа нар гаргасан байна, Нийгмийн бодлогын байнгын хороо дэмжээгүй санал байна. Цөөнх болно гэж Их Хурлын гишүүн Сүхбаатар, Туяа нар тэмдэглүүлсэн байна. Ингээд дэгийн дагуу Нийгмийн бодлогын байнгын хороо дэмжээгүй учраас уг саналыг дэмжихгүй гэсэн томъёоллоор санал хураалт явуулъя гэсэн байна. Тэгвэл зөвшөөрсөн 27, татгалзсан 29, бүгд 56, тэгээд 51.8 хувийн саналаар дэмжихгүй гэсэн санал дэмжигдээгүй гэсэн ийм л зүйл гарсан байна. Ингээд Их Хурлын Тамгын газрын ерөнхий нарийн бичгийн дарга Лувсанжавыг сонсоё.

Хоёрдугаарт энэ дээр нэг зүйл нь зөвшөөрсөн гишүүдийн нэрс, татгалзсан гишүүдийн нэрс гаргасан. “хүүхдийн мөнгөн тэтгэмж” гэснийг дэмжсэн 27 гишүүн, “олон хүүхэдтэйн тэтгэмж”-ийг дэмжсэн 29 гишүүн байгаа, тэгэхээр энэ бол яг хүмүүст ойлгогдож байсан, тухайн үедээ яасан ч байсан, энэ нэг их маргах зүйл байхгүй санагдаад байгаа юм. Тамгын газрын ерөнхий нарийн бичгийн дарга тайлбар хийе, ер нь редакц дээр ийм юм болж байсан зүйл ховорхон доо.

Н.Лувсанжав: - Би тайлбар хэлье, тайлбар ч юу байхав дээ, энэ байгаа протоколыг хуулуулж манайхан тараасан байгаа. Протокол дээр яах аргагүй Сүхбаатар, Туяа нар зарчмын зөрүүтэй санал гаргаж, тэр нь Байнгын хороон дээр дэмжигдээгүй учраас энэ 2 гишүүн цөөнх болжээ гэдгийг дарга микрофонд хэлсэн байгаа юм. Тэгээд дэгийн дагуу Нийгмийн бодлогын байнгын хороо дэмжээгүй учраас уг саналыг дэмжихгүй гэсэн томъёоллоор санал хураалтыг явуулъя гэсэн юм, яг одоо ийм томъёолол байгаа, та бүхэнд тараасан юман дээр. Тэгээд энэ чинь юу гэсэн үг вэ гэвэл Их Хурлын дэгийн 25-ийн 1-д байгаа, би тэрийг бүр уншаад өгье.

Их Хурлын нэгдсэн хуралдаанд төслийн талаар санал хураалт явуулахдаа Байнгын хорооны гишүүдийн олонхийн дэмжлэг авсан зарчмын зөрүүтэй саналыг уг саналын томъёоллоор, харин Байнгын хорооноос олонхийн дэмжлэг аваагүй саналын төслийг төслийн томъёоллоор санал хураалгана гэсэн ийм заалт байдаг, өөрөөр хэлбэл Байнгын хороо дэмжээгүй бол тухайн Сүхбаатар гишүүн, Туяа гишүүн нарын гаргасан саналыг хажуугийн санал учраас Байнгын хороо дэмжээгүй учраас тэр энэ 2 хүний саналыг дэмжихгүй гэсэн томъёоллоор санал хураая гэж санал хураалт явуулсан байгаа юм. Тэгэхээр дэмжихгүй гээд хураахаар зэрэг эргээд дэмжинэ гээд үр дүн нь гараад ирсэн, энэ утгаараа Сүхбаатар гишүүн, Туяа гишүүн нарын санал дэмжигдээд орчихлоо гэж ингэж ойлгогдож байгаа, тийм учраас бид редакци дээр энэ 2 гишүүний саналыг тусгаж оруулж ирсэн юм.

Д.Лүндээжанцан: - Ламбаа гишүүн яръя.

С.Ламбаа: - Лувсанжав дарга болохоор буруу тайлбарлаж байна, яалаа гэж Сүхбаатар гишүүн, Туяа гишүүн хоёрын саналаар санал хураагддаг юм бэ, тэр саналыг дэмжихгүй гэсэн саналаар санал хураагдсан гэж хэлж байна. Уучлаарай Байнгын хорооны дэмжээгүй саналыг дэмжиж байгаа гэсэн томъёоллоор хурааж, хэрвээ Байнгын хорооны саналын дэмжээгүй гэсэн саналыг дэмжихгүй гэвэл, мөн үү, тэр нь үлддэг юм байгаа биз дээ, тэгээд юуны чинь 2 гишүүний саналаар хураагдахгүй шүү дээ, Байнгын хорооны саналаар хураагдана шүү дээ. Дэмжээгүй саналаар дэмжихгүй гэж хураадаг юм гэж хаа байсан юм бэ, та нар бодоод үз л дээ. 

Н.Лувсанжав: - Ламбаа гишүүнээ ийм байгаа, энэ 2 гишүүний саналыг Байнгын хороо дэмжсэнгүй, тэгэхээр дэмжээгүй болохоор Байнгын хорооны саналаар хурааж байгаа ухаантай юм шүү дээ. Байнгын хороо дэмжихгүй гэсэн учраас тэр шийдвэрийн дагуу энэ 2 гишүүний саналыг дэмжихгүй гэж хураалгасан байгаа, яг хар дээр цагаанаар бичсэн протокол нь ийм байгаа, энэ санал хураалтыг өөрчлөх эрх бидэнд байхгүй л дээ.

С.Ламбаа: - Дэмжээгүй саналыг дэмжихгүй, тэгээд бод доо, тэгээд зөвшөөрсөн, татгалзсан 2-оо тоолоод үзчих.

Д.Лүндээжанцан: - Тэгэхээр ийм л дээ, тэр олон хүүхэдтэйн тэтгэмж гэдгийг хэн хэн дэмжиж байсан бэ, цөөнх болсон, санал гаргасан 2 хүн юун дээр санал өгсөн бэ гээд нотлох баримт яривал олон юм ярих байхаа. Ингээд өөр зүйлгүй бол найруулгатай танилцлаа, хэрвээ энэ буруу гэсэн бол ямар юм байдаг юм байгаа юм. 

Нийгмийн халамжийн тухай хуульд өөрчлөлт оруулах тухай хуулийн эцсийн найруулгыг сонслоо /17 цаг 30 минутанд эцсийн найруулга сонсов/.

Одончимэд гишүүн бол Байгаль орчны талаар авах зарим арга хэмжээний тухай тогтоолд бичгээр саналаа ирүүлсэн байна, холбогдох Байнгын хороо анхаарч, техникийн шинжтэй өөрчлөлт байвал оруулаарай.

Өнөөдрийн Чуулганы нэгдсэн хуралдаанаар хэлэлцэх асуудал дууссан учраас Чуулганы нэгдсэн хуралдаан хаасныг мэдэгдье.

Энэ өдрийн хуралдаан 17 цаг 30 минутанд өндөрлөв.

Соронзон хальснаас буулгаж хянасан:

Хуралдааны нарийн

бичгийн дарга

